
] Mark
Saint Mark Ch'adaantl'oo

John Chyy Gwats'an Ahtsii Gwaandak
Matthew 3.1-12; Luke 3.1-18; John 1.19-28
17ii t'ee Vit'eegwijyahchy'aa Vidinji' Jesus Christ
nilii gjj Vagwandak Nizjj t'inchy'aa. 2 Jii t'ee
yeenaa daj' Isaiah Vit'eegwijyghchy'aa Eenjit
Ginkhii nilii tr'ookit John deezhit gwadaantt'oo:
“Jii dinjii t'ee gwaandak shi'jj eegwahaandak

t'inchy'aa. K'iindaa nits'ii  hal'aa,
k'eegwiichy'aa datthak nikjh  shrig-
weheelyaa geenjit.” 3 Nangwinjir

gwa'an tr'azhral gwigwiitth'ak ts'a' jyaa
digwinyag, “K'eegwaadhat vits'ii tajj
gwinjik shrigwinlii ts'3' Kiindaa tajj
k'igwag'ee heekhaa veenjit nagwiintthaii!”
4 Alits'g' t'ee John chyy gwats'an ahtsii
nilii nangwinjir gwa'an vigwiilkjj ts'a" chyu
gwats'an ghtsii ts'a' jyaa nyaa ts'a' geech'gaahtan,
“Nakhwatr’agwaanduu gwats'an lihts'eedgQ'ee
ts'a" chyy nakhwats'an ilii, 3gjjtl'ee tee
Vit' eegwuthchy aa nakhwatr'agwaanduu
nakhweenjit oo'an gweheelyaa ” dinjii najj
jyaa dakhwa'yaa goo ail ahnyag ts'a' gwaandak.
5 Judea nahkat ts'g' Jerusalem kwaiik'it gwachoo
gwizhit gwats'an dinjii leji naji John giheetth'ak
eenjit gutsa} haajil. Diitr'agwaanduu gwanlii
ginyaa ts'a' t'ee Jordan han gwinjik gwizhit chyuy
goots'an iltsaii.

6 John, nin Camel, ajj vaghai' haa gwach'aa
iltsgqii naazhii, ts'g' ch’'adhah haa tthah 1}tseg;
dazhrak tl'an gilchaa, gjjts'3' chan ch’'ahahsak ts'g'
ch'ineendzit soongqg kwaii shih a'ii, gjj kwaii
a'aa. 7 Dinjii ngjj ts'a' khaginkhee, ts'a' jyaa nyaa,
“Dinjii ch'ihlee shatgjj heekhaa lahchy'aa shandaa
veegoo'aii ts'g' jiintsii t'inchy'aa it'ee shrit jiintsii
ts'aij. Zhat nikiigwihihtthal ts'a' vakwaiitryaa, di-
neehih'at geenjit sheegoo'aii kwaa t'ihnyaa. 8 Shij
ail chyy haa chyy nakhwats'an attsii, gaa adan aji
Ch'anky'aa Shroodiinygq haa nakhwats'an chyy
hahtsyaa t'inchy'aa,” gavahnyaa.

Jesus, Chyy Vats'an ~ Dhidlit ts'q’

Vik'eegwarandaii
Matthew 3.13;4.11; Luke 3.21-22; 4.1-13

9 Aiitt'ee niighyuk gwahaadhat kwaa ts'g'
Jesus, Galilee nahkat gwizhit kwaiik'it Nazareth
gwats'q' haazhii ts'g' Jordan han gwinjik gwats'a'
haazhii ts'a' John yats'an chyy iltsgji. 10 Ts'g'
nijin Jesus chyuy ts'an khaneezhii gwagwahkhan
zheekat nihky'aa t'igwiizhit ts'g' Ch'anky'aa
Shroodiinyaa, dziitsal dove k'it t'inchy'aa yeedaa
gwats'an yak'aa needaanajj gwaah'in. 11 Ajjtt'ee
gwideezhuh, zheekat gwats'an ]yaa nyaa, “Nan
Shidinji', }i'haa neet'iihthan inlii ts'g' lyaa nashoo
ahljj!” gwinyaa.

12 Gwagwahkhan 133 nangwinjir gwa'an
gwats' Q Ch'anky'aa Shroodiinyaa haazhii yiltsajj.
13 Ts'a' drin 40 gwiteegogwaanchy'aa datthak
zhat nangwinjir t'inchy'aa. Izhit zhat dq;
Satan yik'eegwandaii tr'agwaanduu t'ihee'yaa ji'
geenjit. Izhit gwa'an nin iizyy gwanlii tee gwa'an

t'inchy'aa gaa zheekat gwich'in najj giits'q' haajil
ts'a' giits'iinya'.

Jesus, Dinjii Luk Kee'in Dgg Ngqjj Aanaii Shatqjj
Hohjyaa Goovahnyqq

Matthew 4.12-22; Luke 4.14-15; 5.1-11

14 Nijin John, zhee gwaazhraji nagaahchij
daj', ajitl'ee t'ee Jesus, Galilee nahkat gwats'g'
haazhii ts'g' Vit'eegwijyghchy'aa Vagwandak Nizjj
eech'ggghtan. 15 “Juk drin t'ee zhat nigwiindhat!
Vit'eegwijyahchy'aa Veegwinii'ee gjj gwats'a' juk
nahgwan t'oonchy'aa ts'a' nakhwatr'agwaanduu
ts']' lihts'eed@Q'ee ts'a' Gwandak Nizjj k'injuhkhit.”
goovahnyaa. 16 Jesus, Galilee van vee gwa'an
neehidik gwiizhit Simon ts'a' dachaa Andrew haa
chihvyaa zhit luk goonjii goovaah'in. Luk goonjii
haa dagwagwaandaii.

17 Ajjts'a" Jesus t'agoovahnyaa, “Shaa hoh'oo,
nats'ahts'a' dinjii ngjj tee goohohdal, geenakhwa-
halchyaa.” 18 Jyaa nyaa googwahkhan digichi-
hvyaa akhagoonyaa ts'a' giiyaahaa'oo.

19 Ajitt'ee Jesus K'iindaa tth'aii hee teeghaii
ahaa akhai' Zebedee vidinji' neekwaii, James ts'a'
vachaa John haa tr'ihchoo zhit digichihvyaa shrig-
ilii goovah'in. 20 Jesus goovah'in gwagwahkhan
goovoozhrii; zhat tr'ihchoo zhit dinjii gooveenjit
tr'agwah’in ngjj haa digiti' Zebedee akhagoonyaa
ts'a' Jesus haa gahaa'oo.

Dinjii Ch'anky'aa Iizyy Vizhit Dhidii
Luke 4.31-37

21 Jesus, ditsyaa naji haa Capernaum kwaiik'it
k'eegiidal ts'a' Neegwaazhii Drin (Saturday) zhit
nagwaanaii daj' Israel najj tr'igiinkhii zheh

nihdeiinzhii ts'a' geech'gaghtan. 22 Dinjii najj
giiyiitth'ak daj' gooveenjit geegwaroolii kwaa
gwiky'aa geech'gpgahtan. Law eech'Qaghtan najj
(Scribes) k'it lyaa t'inyga kwaa, dinjii viginjik
nint'aii haa geech'oohtan Kk'it geech'gaahtan.

23 Izhit gwizhit dinjii ch'anky'aa iizyy vizhit
t'inchy'aa dhidii, 24 ts'g' azhral ts'a' jyaa nyaa,
“Jesus Nazareth kwaiik'it gwats'an inkhaa, jidii
diinanh niindhan? An diihahtsyaa lee t'ini'in?
Juu t'iinchy'aa naashandaii! Vit'eegwijyahchy'aa
vats'an Shroodiinyaa t'iinchy'aa!”

25 Jesus gwint'aii ch'anky'aa iizyy idiikhagi-
inkhee, “Deegwahtsai’' kwaa ts'g' gjj dinjii vizhit
tr'iinkhaii!” yahnyagq.

26 Ch'anky'aa iizyy k'iighai', vatthgj' gwint'aii
daatrat naanaii ts'a' gwint'aii azhral, gwiizhit aji
ch'anky'aa iizyy yats'an khaiinzhii. 27 Dinjii najj
datthak gooveenjit geegwaroolii kwaa t'igwiizhit
ts'a' nihlagwaakat ts'q' t'iginygq, “Nats'ahts'a' yeen-
jit ginjik di'jj t'inygq? Geech'argaghtan k'eejit haa
geech'Qaahtan lee t'ii'in? Jii dinjii tyaa vat'aii gwan-
lii haa ch'anky'aaiizyy ngjj ts'q' k'eedeegwaadhat
ts'a' giik'eegwahthat!” jyaa ginyaag.

28 Ajits'a' Jesus deezhit gjj vagwandak, khants'g'
Galilee nahkat gwa'an datthak gwintl'oo giiy-
eeginkhii.

Jesus, Dinjii Lejj Nqjj Shrineiinlik

Matthew 8.14-17; Luke 4.38-41

29 Jesus vitsyaa najj ts'a' James ts'a' John najj
haa Israel tr'igiinkhii zheh gwats'an chineegiijil,
gwagwahkhan datthak Simon, ts'g' Andrew haa

goozheh nihdeegiinjil. 30 Simon va'at ajj va-
han ts'ik nindhaa haa ilts'ik ts'g' ndaka'ee gwi-
izhit nihdeegiinjil gwagwahkhan Jesus haa gwag-
waandak. 31 Ajjts'q' yats'a' haazhii ts'a' yanli'
oonjik ts'3' ndak nineeyiljin, ts'g' ts'ik nindhaa
dii'jj kwaa naanaii, gwagwahkhan gooveegwitr'it
t'igwihil'ya' ts'a' shih goovehdaa niinlii.

32 Zhat khaa gwik'ich'a'ajj gwiizhit, dinjii ilts'ik
najj ts'g' juu ch'anky'aa iizyy vizhit najj datthak
Jesus ts'g' nihdeegiinlii. 33 Zhat kwaiik'it gwats'an
dinjii najj datthak, zhit zheh nihdeegweedii
gwa'an ligeeljil. 34 Dinjii lejj naijj ts'ik nihlehts'j'
tiichy'aa haa ilts'lk najj shrineiinlik, ajjts'a'
ch'anky'aa iizyy vizhit ngjj chan goots'an tr'ininlii
ts'a' ch'anky'aa iizyy najj gigiheehkhyaa geenjit
goots'an gwahtsii kwaa, juu t'inchy'aa giiyaandaii
geh'an.

Jesus, Galilee Nahkat Gwa'an Gwaandak
Luke 4.42-44

35Jesus, vanh daj' tth'aii hee tg goo'aii gwiizhit
khakee'ajj ts'a' zheh chyahaazhii ts'a' oo'ok tthan
goo'aii gwa'an gwats'a' haazhii, zhat khadigihee-
jyaa geenjit. 36 Gaa Simon ts'g' juu vaa t'inchy'aa
nygji giiyankeegwah'in. 37 Nijin giigwah'aji daj',
“Juu najj datthak nankeegwaah'in!” giiyahnyag.

38 Jesus t'agoovahnyag, “Dzaa gwa'an kwaiik'it
goodlii kwaii datthak gwats'a' tr'ahoojyaa, izhit
gwa'an chan Gwandak Nizjj eegwahaaldak
goo'aii, jyahts'a' geh'an dzaa gwats'a' hoiizhii
t'ishi'in.”

39 Zhat gwats'an Galilee nahkat datthak
k'eekhwazhii ts'a' Israel najj tr'igiinkhii zheh

kwaii gwizhit Gwandak Nizjj eegwaandak
ts'a' ch'anky'aa iizyy najj chan dinjii zhit ts'an
khaneegoovinzhit.

Jesus, Dinjii Shrininlik

Matthew 8.1-4; Luke 5.12-16

40Ts'g" dinjii ch'ihlak vatthaj' ahjat (leprosy) haa
ikts'ik haa khaiinjich'iighit yats'a' nikiigwiintthaii
ts'g' t'iiyahnyaa,

“Gwik'it t'iindhan ji', shatthaj' shrineiinlii!”

41 Jesus, dinjii, veenjit neeshraahchy'aa ts'a'
danli' haa yakat naanjik ts'a' t'iilyahnyag, “Gwik'it
t'iihthan t'oonchy'aa, shranaanjii!” 42 Jyaa
nyga gwagwahkhan vakat ts'ik datthak hiljii
naanaii ts'a' shranaazhik. 43 Ajitt'ee Jesus, ginjik
nint'aii haa yits'a' khaginkhee, ts'a' khan t'ohiii
neeyahah'ak. 44 “Giinkhih nahah'yaa geenjit
vats'a’ hinkhaii. AjjtY'ee jidii Vit'eegwijyahchy'aa
ts'a'’ gwantl'ee hin'aa ajj ginkhii vantt'eiin'ajj,
ajit'ee Moses va-law zhit juu ts'ik leprosy ts'an
shranaazhik ngjj jyaa dihee'yaa gwinyaa gwik'it.”
Jesus yahnyaa.

45 Gaa gjj dinjii yiteehoozhii daj', zhat gwag-
wahkhan deegwiizhit nijuk datthak geegwaan-
dak it'ee ' gwintl'oo geegwaandak ts'qij Jesus
zhat kwaiik'it gwa'an k'eeheedik geenjit gaa vee-
goo'aii kwaa. Geh'an geeghaih tthan gwa'an
gwats'g' haazhii googaa nihk'it, dinjii lejj najj ni-
juk datthak gwa'an gwats'an giits'eehiidal.

2

Jesus, Dinjii Neehidik Kwaa Shrineiinlik
Matthew 9.1-8; Luke 5.17-26

1 Drin gwintsya' gehgoo goodhat ajjtt'ee Je-
sus, Capernaum kwaiik'it gwits'eehoozhii, ts'a'
dizheh dhidii giiyahnyqq ts'3' nijuk datthak giiy-
eeginkhii. 2 Ajjts'y’ dinjii lejj najj giizheh gwiz-
hit leeljil ts'aji khyy' gaa nihdeegijyaa. Jesus
Gwandak Nizjj eegoovaagwaandak, 3 nijin din-
jii doo naiji zhak k'eegiidal daji', dinjii neehidik
kwaa Jesus ts'g' nagahchijj. 4 It'ee shrit dinjii
gwanlii ts'ajj khyy' gindeiinvyaa k'ii'an nihdeegi-
iyaahchij ajjts'a' zheh gwakat deegaajil ts'3' nijin
Jesus dhidii gjj zhit zhat, gwakat yiichy'a’ gwig-
wiltsajj k'iizhak chyah kat dinjii nihdeegahchij.
5> Jesus lyaa gwik'injigwiighit nitsii gii'ji goovah'in
ts'a' gij dinjii neehidik kwaa jyaa dahnyag, “Shid-
inji', natr'agwaanduu datthak oo'an gwarahaadlii
t'oonchy'aa,” yahnyaa.

6 Law eech'pgghtan lat zhat giilk'ii naii
adagats'a' ninjich'agadhat ts'a' jyaa digiindhan,
7 “Deenyaa zhyaa Vit'eegwijyghchy'aa inehts'j'
jyahts'a' ginkhii t'inygg?  Dinjii ch'ihlee gaa
tr'agwaanduu oo'an gwihilii kwaa t'oonchy'aa!l
Vit'eegwijyahchy'aa zhrih jyaa dii'in t'oonchy'aa.”
8 Zhat gwagwahkhan Jesus deegiindhan
gavaandaii ts'g' t'agoovahnyag, “Jaghaii jyahts'q'
geenjit ninjich'ghthat?

9 “Jii dinjii neehidik kwaa, giji t'avarahaanjyaa,
jidii shrit gwagwantrii kwaa, ‘Natr'agwaanduu
neenjit oo'an gwarahaadlii;’ akwat ‘Ndak ninin-
jii, ts'3" nichyah noiinjii, ts'a' inkhaa?” 10 Juk
nakhwats'a' googwahaalkyaa, nats'ag Gwidinji'
ihlii ts'g' gootr'agwaanduu oo'an gwihihlyaa geen-
jit”  Ts'a' dinjii neehidik kwaa jyaa dahnyaa,

nizheh gwits' eehmdu"’

12 Zhat 13a 3ajj dinjii goovandah needhikhin
ts'a' dichyah noonjik, ts'a' zhat googwahkhan
gihleehoozhii. bLyaa zhyaa datthak ts'g'
goovaa geegwaroolii kwaa t'igwiizhik ts'g'
Vit'eegwijyahchy'aa deegihil'e' ts'a' jyaa ginyaa,
“Lahchy'aa tth'aii ch'ihlok gaa jyahts'a' t'igwii'in
gwaraah'in kwaa.” ginyaaq.

Jesus, Dinjii Levi Oozhii Shaahinkhaii Ahnyqq
Matthew 9.9-13; Luke 5.27-32

13 Jesus, Galilee van vee gwa'an chan hee
gwits'eehoozhii, dinjii lejj najj giits'a' haajil ts'g'
zhat geegoovaahtan. 14Zhat gwa'an neehidik, gwi-
izhit tax eenjit laraa oonjii nilii, Alphaeus vid-
inji' Levi didehk'it dhidii gjj Jesus niyeel'in ts'g'
t'iiyahnyag, “Shatgjj hinkhaii!” 3jjts'a' t'ee ndak
niinzhii ts'a' yaahaazhii.

15 Zhat khaa Levi, Jesus ts'g' ditsyaa najj haa
shaa neech'oh’'aa goovahnyaa, zhit juu yah
tax eenjit laraa oonjii najj ts'a' dinjii lejj najj
tr'agwaanduu googwitr'it gwanlii googahnyaa
najj chan goovaa neech'aga'aa. 16 “Law
eech'oaahtan najj, ts'y' Pharisee chan gmlu naij,
nijin Jesus, tax eenjit laraa oonjii najj ts'a' dinjii
tr'agwaanduu googwitr'it gwanlii googahnyaa
najj haa neech'a'aa googwah'in daj', giitsyaa nqg
oahkat, “Jaghaii tax eenjit laraa oonjii najj ts'g'
dinjii vatr'agwaanduu gwanlii varahnyaa naij
haa neech'a'aa t'ii'in?” googahnyaa.

17 Ts'a' nijin Jesus gooviitth'ak daj' jyaa
dagoovahnyag, “Dinjii juu ilts'ik kwaa, naji

dinjii iks'ik shrinilik, t'eegaahchy'aa kwaa,
gaa dinjii ikts'ik ngjj zhrjh ilts'ik dinjii shrinilik
t'eegaahchy'aa t'oonchy'aa.  Dinjii nizjj najj
gootr'agwaanduu gweheelyaa gwits']' geenjit
dzaa gwats'a' hoiizhii t'ishi'in kwaa gaa zhit
juu vatr'agwaanduu gwanlii haakhwandaii ngjj
eenjit t'ishi'in.”

Khadigireheejyaa Geenjit Adach'agaa’aa Kwaa
Gwagwahtsii Geenjit Ch'agoahkat

Matthew 9.14-17; Luke 5.33-39

18 Ch'ihlan gehdaa gwandaa John chyy gwats'an
ghtsii vitsyaa najj ts'a' Pharisee gootsyaa najj
haa khadigiheejyaa geenjit ch'ihlee adach'agaa'aa
kwaa. Dinjii lat najj Jesus gwaahkat, “Jaghaii
John vitsyaa najj ts'a' Pharisee gootsyaa naij
adach'agaa'aa kwaa gwagwahtsii gwiizhit nitsyaa
najj jyaa digii'in kwaa?”

19 Jesus t'agoovahnyag, “Dinjii, tr'injaa haa
nihleegoorahchjj daj' juu goovaach'ihee'aa
naji shih ehdan t'igiheechy'aa goovohnyag?
Duuyeh jyaa t'igiinchy'aa gaakhwandaii, dinjii
goonjik gavaa dhidii gwiizhit jyaa t'igihee'yaa
kwaa goo'aii. 20 Gaa, nijin drin dinjii goonjik
gooleerehilchjjji' t'ee adach'agaa'aa kwaa gwizhrih
goo'ail.

21 “Dinjii ch'ihlak gaa duuyeh ch'adak ik
k'eejit nilii kwaa kat gwach'aa k'eejit k'aahkaii
t'oonchy'aa jyaa diizhik ji' zhit gwach'aa k'eelkaii
ajl natsal nahaadhal ts'3' gwandaa leeheech'aa
t'inchy'aa. 22 Duuyeh gwik'it ch'ihlee gaa, jak chy'
K'eejit nilii gjj ch'adhah tyah k'eejit nilii kwaa
zhinjyaa t'oonchy'aa, jyaa diizhit ji' t'ee jak chy'

ch'adhah tyah gwintl'oo leehahch'aa ts'g' zhit jak
chy' an heelyaa aji geh'an jak chy' k'eejit nilii
ch'adhah tyah k'eejit nilii zhit khohjaa gwizhrjh
goo'aii.”

Neegwaazhii Drin Zhit Geenjit Gach'agwaahkat
Matthew 12.1-8; Luke 6.1-5
23 Ch'ihlan Neegwaazhii Drin gwiizhit Jesus dit-
syaa naji haa gwanzhjh dehk'it t}'oo li' (wheat)
tee geedaa gwiizhit vitsyaa najj tt'oo 1i' em vitsii
gwanzhih tsal dhidlii kwaii gihleegihilii ts'g' giiyaa-
jyaa. 24 AjitY'ee Pharisee najj Jesus jyaa dagah-
nyaa, “Dzaa gwqqh'm' Dii-law kat jyaa digwe-
hee'yaa kwaa goo'aii gwinyaa ajj gwiizhit nitsyaa
najji Neegwaazhii Drin zhit jyaa digii'in ginyag!”

25 Jesus, t'agoovahnyag, “Yeenii King David
deezhik varahnyag gwadanakhwatl'oo 3jj nik'ee
gooh'in t'ohnyaq? Adan ts'3' diniveet'ah'in najj
haa goozhit gwilts'ik ts'g' ch'aroo'aa giindhan dgj'?
26 Vit'eegwiquhchy'aa vizheh gwadhah gwizhit
n1hde11nzh11 ts'g’ h;hchy aa V1t eegwuthchy aa
nyjj gaa giiyiin'al. Ablathar ndak khii giinkhih
choh nilii dgj' t'igiizhik. Dii-law kat jyaa gwinyaa,
giinkhih zhrijh gji hyhchy'aa hee'aa gwinyaa
gaanoondaii.”

27Ts'' tth'aii jyaa nyaq, “Neegwaazhii Drin zhit
t'ee nankat dinjii yaa gwinzii t'ithee'yaa eenjit ilt-
saij, i nankat dinjii ngjj Neegwaazhii Drin eenjit
giltsaij kwaa t'oonchy'aa. 28 Ajit'ee shji Gwid-
inji' t'ihchy'aa ts'a' Neegwaazhii Drin gaa gwats'a'
k'eegwaldhat t'oonchy'aa.” Jesus gavahnyaa.

3
Jesus, Dinjii Vanli' Itchjj Dhidlit Ts'q' Tr'iinjik
Matthew 12.9-14; Luke 6.6-11

1 Nijin Jesus chan hee Israel najj tr'igiinkhii
zheh nihdineezhii daj', izhit gwizhit dinjii vanli'
ifchjj goodlit zhat dhidii. 2 Izhit gwizhit dinjii lat
najj dilk'ii Jesus k'eegahtii, ajj dinjii vanli' shri-
neeheelyaaji' geenjit. Jyaa diizhik ji' Neegwaazhii
Drin zhit gwiizyy t'ii'in githaanjyaa geenjit. 3 Ts'g'
aij dinjii vanli' itchjj dhidlit t'ahnyag “Aanaii dzaa
dinjii ngji andah shats'a' hinkhaii.” 4 Ajjtt'ee
Jesus dinjii ngjj oahkat, “Dii-law Neegwaazhii
Drin zhit deegwehee'yaa goo'ail gwinyaa? Dinjii
ts'igweheenjyaa akwat dinjii ts'arahahthaa, dinjii
viheekwaa gwits'j' vits'igweheenjyaa akwat dinjii
ehdaa tr'igwirehee'aa?”

Gaa k'eegwiichy'aa t'iginyga kwaa. 5 Jesus,
vik'jl gwanlii ts'g' gootee datthak gwaagh'in
gaa nihk'it gooveenjit tr'igwidii, gwiizyy
tr'ihkhit ninjich'agadhat ts's' gooki' tth'an
dach'at geh'an. Ajjtt'ee zhit dinjii jyaa dahnyaa,
“Nanleetth'ak kwaii nihky'aa oonjii.” Ajj d1n]11
jyaa diizhik ts'g' vanli' nizjj neekhwadlit. ¢ Ajjts'g'
Pharisee najj Jews tr'igiinkhii zheh cheegahoojil,
gwagwahkhan King Herod vijyaa najj haa ligiiljil
ts'a’ Jesus nats'ahts'a' ehdaa tr'igwigwehee'aa
geegiginkhe'.

Dinjii Lejj Ngjj Van Vee Lagagjil

7 Jesus ts'g' ditsyaa naji haa Galilee van vee
gwats'a' gahaajil. Galilee nahkat, ts'a' Judea
nahkat gwats'an dinjii leji najj yataji neehiidal,
8 giits'a' Jerusalem kwaiik'it gwachoo, Idumea

nahkat gwa'an, Jordan han ndyhts'agjj gwats'an
gwa'an ajits'a' Tyre ts'a' Sidon kwaiik'it gwachoo
geelin gwa'an datthak gwats'an lejj najl dee'in
datthak giiyeenjit gwiitth'ak geh'an Jesus tajj ga-
haajil. 9 Tr'ihkhit dinjii gwanlii ts'ajj ditsyaa
najj t'ahnyaa, tr'ihchoh dzaa sheenjit nohlit, jii
dinjii leji najj giiyeelin datthak giiyaa gwiltt'at
geh'an t'inyaa. 19 Dinjii lejj najj shrininlik googaa
nihk'it dinjii ikts'ik lejj najj giits'a' handak, gukat
nahaandal eenjit gwizhrih t'igiiyah'in. 11 Ajits'a'
nijin dinjii ch'anky'aa iizyy goozhit t'inchy'aa
najj gitygah'in dgj' giiyehdaa nit'eegaadhak ts'g' gi-
iyahshral, “Nan, Vit'eegwijyahchy'aa Vidinji' inlii!”
gilyahnyaa.

12 “Jyu t'ihchy'aa geegoondak shrg'”  Jesus,
ch'anky'aa iizyy najj, ginjik nint'aii haa jyaa
gavahnyaq.

Jesus, Tr'ihite’ Twelve Heelyaa Ngqjj
Gwiteetr'iinlii

Matthew 10.1-4; Luke 6.12-16

13 Jesus, gijtt'ee taih kat gwa'an hadhizhii
ts'a' juu dinjii niindhan najj aanaii ahnyag,
aiits'a' giits'a" haajil. 1415 Ajits'a' dinjii
twelve najj gwiteetriinlii ts'a' juk gwats'an
nakhoozhri’, “Tr'ihif'e’,” oohaazhyaa 3jits'g'
“Shaahohlyaa  geenjit gwiteetr'inakhwinlii
t'oonchy'aa. Ajjts'a' chan nihky'aa k'eekhwadal
ts'a' Vit'eegwijyahchy'aa eegwahoondak,
ajjts'a" ch'anky'aa 1iizyy dinjii najj ts'an
tr'ahohlyaa geenjit t'aih akhwa'yaa t'oonchy'aa.”
goovahnyaa.

16 Jii dinjii najj gwitee tr'agoovinlii Tr'ihil'e'
giheelyaa geenjit: Simon (gjj Jesus, Peter yoozhri'
niktsaji), 17 Zebedee vigii James ts'a' vachaa
John haa (Jesus, gavoozhri' ch'ijuk niktsajj,
ts'a’ Boanerges neegoovaanyaa, 3iit'ee “Dinjii
ngji nahtan haadhak K'it giint'aii.” gwinyaa
tigwinyga.) 18 Andrew, Philip, Bartholomew,
Matthew, Thomas, Alphaeus vidinji' James,
Thaddaeus, gjits'a' Simon t'ee Zealot nilii (Zealot
t'ee, “Dinjii lyaa danahkat geet'indhan nilii,”
gwinyaq t'igwinyaq). 19 Ts'g' Judas Iscariot,
ajjt'ee Jesus tr'ahaahkhwaa geenjit gwant}'ghchjj
t'inchy'aa.

Jesus ts'q' Beelzebul

Matthew 12.22-32; Luke 11.14-23;12.10

20 Ajitt'ee Jesus dizheh gwits'ee hoozhii, ts'a'
ditsyaa naji haa chan hee ch'igihee'aa gaa it'ee
shri' goovaa dinjii gwanlii ts'aii gooveenjit
nigwiighit kwaa. 2! Nijin Jesus vizheh k'aa
naji gwigwiitth'ak daj' giik'eehahtyaa geenjit
giiyinkeegwaah'in,  ts'a' gihleegiihitchjj dinjii
najj, “Vagwandaii iizyy dhidlit.” gaa giiyahnyaa
geh'an.

22 Jerusalem gwats'an Law eech'gaghtan nilii
najj jyaa ginyaa, “Ch'anky'aa iizyy ngjj datthak
ts'a' k'eedeegwaadhat Beelzebul oaazhii vizhit
dhidii gjj vat'aii haa ch'anky'aa iizyy cheehilii
t'ii'in.” ginyaaq.

23 Aijts'a' t'ee Jesus dinjii zhat leeljil ngji, aanaii
gavahnyaa ts'a'’ gwandak haa geegoovaahtan,
“Nats'ahts'a' Satan dinjii najj goozhit gwats'an
Satan ch'anky'aa iizyy ngjj cheehahchyaa? 24]Jidii

nahkatnihts'jinihts'a' nineegiidal ts'a' nihligiighan
ji' khants'a' an gweheelyaa gwagwahahtsyaa.
25 Zhehk'aa gwizhit chan nihligiighan ji' t'ee tthak
an gweheelyaa gwagwahahtsyaa. 26 Ajj gwik'it
Satan vineegoo'ee khaihlak gwanlii kwaa ts'a'
nihtee nihligiighan ji' duuyeh niighyuk khaihlak
gwanlii ts'a' nihlaa shrahtee gwagwahahtsyaa
ts'a' an gweheelyaa t'oonchy'aa.

27 “Dinjii ch'ihlee gaa duuyeh zhyaa dinjii
vagwahttoo vizheh zhyaa nihdghkhaii ts'g'
yagwadal oonjii t'inchy'aa. Diyilchaa ts'a'
naghwaayiin'ajj ji' gwizhrjh yagwadal ooheendal
t'oonchy'aa.

28 “ki'haa nakhwaagwaldak t'inyag, dinjii
ch'ihlee tr'agwaanduu nihlehjuk vigwitr'it gwanlii
ji' gaa, shatr'agwaanduu gwanlii nyaa ts'g'
Vit'eegwijyahchy'aa sheenjit oo'an gwihinlii
ahnyga ji' khan gooveenjit oo'an gweheelyaa
t'oonchy'aa. 29 Gaa juu Ch'anky'aa Shroodiinyaa
gwiizyy eeginkhii ji', gjj tr'agwaanduu t'ii'in
geh'an ndaagwaa'gi' gwats'a' datthak duuyeh
veenjit  vatr'agwaanduu oo'an  gwirihilii
t'oonchy'aa. 30 “Ch'anky'aa iizyy vizhit
t'inchy'aa!”, giiyahnyaa geh'an Jesus jyaa
gavahnyaa t'inyaa.

Jesus Vahan, gjjts'q' Vachaa Nqjj Haa
Matthew 12.46-50; Luke 8.19-21

311zhit zhat chiitajj vahan, ts'a' vachaa najj haa
k'eedal, chiitgjj nigiilzhii gwiizhit zheh giiyeenjit
ch'oahkat. 32 Dinjii lejj naji Jesus eelin giilk'ii gwi-
izhit jyaa digiiyahnyag, “Nahan, ts'ag' nachaa najj

haa, chiitgjj nigiilzhii, ts'g' nool'ya' nagahnyaa.”
gilyahnyaa.

33 Ts'g' t'agoovahnyag, “Juu dee shahan ts'g'
shachaa najj haa nilii?” 34 Ajjts'a’, t'ee Jesus giji juu
yeelin dilk'ii najj tee gwaah'in ts'a' jyaa goovah-
nyaa, “Jii najj t'ee shahan ts'q' shachaa najj haa
t'igiinchy'aa. 35 Juu Vit'eegwijyahchy'aa doo'ya'
gavoonyaa naii gwik'it t'igii'in najj t'ee shahan,
shachaa, ts'a' shijuu najj haa nilii t'oonchy'aa.”
gavahnyaa.

4

Jit Jesus Vagwandak T'ee Dinjii Gwahqqhshjj

Eenjit Gwanzhjh Gwit'eiinlii
Matthew 13.1-9; Luke 8.4-8

1 Galilee van vee gwa'an, chan hee Jesus
geech'ooheelchya', gaa tr'ihkhit veelin dinjii
gwanlii ts'ajl tr'ihchoh zhinzhii ts'a' naadii.
Van vee gwats'a' niighit kwaa tr'ihchoh dhitin,
gwiizhit dinjii najj teeghaii nigeelzhii. 2 Gwinlejj
goovaagwahandak geenjit gwandak ghtsii zhit
geegoovaahtan ts'a' jyaa nyaa,

3 “Ch'oodgohk'ji! Ch'ihlan daj' dinjii ch'ihlak
gwanzhjh dehk'it gwa'an gwats'a' haazhii, ts'a'
gweheelshii. 4 Aiits'a' gwanzhjh gwit'eiinlii gwiz-
hit valat kwaii tgjj gwinjik gwa'an an-nihlik niin-
jil ts'a' chiitsal kwaii datthak giiyiin'al.” 5 Valat
kwalii lyh vitee kii gwanlii gjj gwinzii vitee lyh
kwaa izhit niinjil. tyh gwanlii kwaa geh'an
khan hahshii, 6 gaa nijin shree ndak nee'aa daj',
aii gwanzhjh gwintsal hilshii ilk'in ts'a' nanzhit
nahgwan nilshjj geh'an gwanzhjh navagaii aanaii.

7Gwanzhjh lat kwaii chan khoh nahshii tee niinjil,
ts'a’ khoh gwandaa nilshjj ts'a' khoh yiilkhwaii,
aijts'a' vats'an tr'ihee'aa nilshjj kwaa. & Gaa
gwanzhjh valat kwaii nankat lyh nizjj kat ni-
injil ts'a' gwanzhjh gwinzii nilshjj ts'a' vats'an
tr'ihee'aa lejj kwaii nilshjj. Valak kwaii ants'g' tik
daatin (30) nilshij, ants'a' chan nihk'iitik daatin
(60) ajits'a' valat ch'ihloaatin daatin (100), jyaa
dagwahtl'oo gwilshii.”

9 Aiitt'ee Jesus, tagoovahnyqq, “Ch'oodgohk'jj,
nakhwadzee gwanlii ji'l”

Jii Gwandak Eegwaandak T'ee Jyaa Nyqq
T'inyqq
Matthew 13.10-17; Luke 8.9-10
10 Nijin Jesus adan zhrih dhidii daj',
gwehkji juu gwaandak giiyiitth'ak lat najj,
ts'a'’ wvitsyaa 12 Tr'ihil'e' najj haa giits'y'
haajil ts'a' jidii eech'gaghtan eenjit giiyyaghkat.
11 «vVit'eegwijyahchy'aa Veegwinii'ee ajj nagwaan'jj
nakhwant}teegwirin'aii. Gaa ch'izhii dinjii
naij datthak gwandak altsii haa geech'gagttan
k'iighai' deihnyag gwigweheetth'ak, t'oonchy'aa.”
goovahnyaa. 12]ii Dehtly'aa Choh zhit deegwinyaa
aij gwik'it t'igweheenjyaa geenjit jii jyaa nyaa,
“Gwinzii googwaah'in gaa gwinzii goovaa
gweheechy'aa kwaa ts'a' chan gwinzii
ch'agoolk'ji gaa deegwinyaq t'igwinyaq
gaagiindaii kwaa, jii kwaii datthak
gaagiindaii i, Vit'eegwijyghchy'aa
ts'a' lihts'eedagahaa'ee aiits'y' t'ee
gootr'agwaanduu datthak gooveenjit oo'an
gweheelyaa t'inchy'aa,” gavahnyaa.

Gwanzhjh Nahshii Gwandak Eegwaandak, Ajj
Deegwinyqq T'igwinyqq Geegwaandak.

Matthew 13.18-23; Luke 8.11-15

13 Ajitl'ee Jesus, goovaahkat, “Jii gwandak
altsii haa geech'ggaltan deegwinyaa t'igwinyaa
gaakhwandaii? Nakwaa, ji' nats'ahts'a' gwandak
altsii  eegwaldak kwaii deihnyaa t'ihnyaa
gaahahkhwandaii? 14 Zhit juu, dinjii gwanzhjh
nahshii, 3gjjt'ee Vit'eegwijyghchy'aa Viginjik,
Gwandak Nizjj nilii t'inchy'aa. 15 Dinjii lat
najii gwanzhjh tajj gwinjik gwa'an nilshijj
K'it tigiinchy'aa, Vit'eegwijyahchy'aa Viginjik
giitth'ak gwagwahkhan Satan zhat goots'y'
khakhat ts'a' goots'l' yuundak. 16 Ch'izhii
dinjii najj, gwanzhjh Kkii tee gwa'an niinjil
K'it tigiinchy'aa, Vit'eegwijyahchy'aa Viginjik
giitth'ak gwagwahkhan geenjit lyaa shoo ginlij,
17 gaa gwint'aii Vit'eegwijyahchy'aa Viginjik
goontq' kwaa, ajits'a' googwik'injigwiighit geh'an
goovaagogwantrii tsa khaiinjich'igiighit dey_
niighit kwaa gwats'y' gwizhrih gwagoontg' ts'a’
akhagagoonjik. 18 Ch'izhii dinjii najj gwanzhjh
khoh tee niinjil k'it t'igiinchy'aa. Jii najj t'ee
Vit'eegwijyahchy'aa Viginjik giitth'ak, 19 gaa dzaa
nankat nats'ag gwigweheendaii geenjit gwizhrih
ninjich'agadhat ts'a' laraa chan gihil'ee ts'g'
geedan deegoo'yva' giindhan gwizhrih gwik'it
t'igil'in ts'a' Vit'eegwijyahchy'aa eenjit gwitr'it
t'agwagwah'in kwaa, ts'a'’ gwanzhjh vakat
gwaahshii kwaa K'it t'igiinchy'aa. 20 Gaa ch'izhii
dinjii ngii, gwanzhjh lyh nizjj kat niinjil t'ee,
Vit'eegwijyghchy'aa Viginjik, gwiinzii giitth'ak
ts'a' digidrii zhit giiyyuntg' Vit'eegwijyghchy'aa

k'eegwagwahthat geh'an goohaa nahshii
gwintl'oo yahtsik. Valat 30, valat 60 ajits'q' valat
100 jii jyaa daanchy'aa yahtsik.”

Khwaiidaak'a' Aadrii Ch'ityah T'eh Nigiin'qjj

Luke 8.16-18

21 Jesus, tth'aii hee goots'a' ginkhii ts'a' jyaa
nyaa, “Dinjii ch'ihlee khan aadrii daak'a’ gjj tyah
tY'oo haa iltsgjj t'eh akwat dehk'it gwit'eh ni-
hee'aaleet'oonchy'aa? Vats'anh ch'ahaadrii kwaa
geenjit. Nakwaa! Vats'anh ch'ahaadrii geen-
jit aadrii daak'a' vakat doo'aii kat deeyahee'aa
t'oonchy'aa. 22 Jidii nagwarah'jj ts'a' geegoh'it
goodlii kwaii datthak aadrii zhit gwizhrjh nigwe-
heedaa t'oonchy'aa. 23 Ch'oodgohk'jj, nakhwadzee
gwanlii ji'l”

24 Ajjtt'ee chan hee jyaa goovahnyaa; “Jidii
dohtth'ak  geenjit tseenjyaa ch'oodgohk'ij!
Nats'ahts'a' ch'izhii dinjii nakhweenjit dinjii
nilii gjj gwik'it Vit'eegwijyahchy'aa, jyghts'a' dinjii
ohlii nakhwahaanjyaa ts'a' gwandaa gwiizyy
gwak'oonakhwahahchy'aa t'inchy'aa. 25 Zhit juu
jidii gwii'j, ail gwandaa vantl'ee neegwireheelyaa
aiits'a' juu vaach'akwaa, akwat, jidii tsal zhrjh
gwii'jj ji' gaa, vits']' neerahoondal t'inchy'aa.”

Gwanzhjh Tr'qqghshii Gwagwandak

26Jesus, tth'aii hee ginkhii ts'g' jyaa goovahnyag,
“Vit'eegwijyghchy'aa  Veegwinii'ee, jii K'it
t'oonchy'aa. Dinjii ch'ihlak dagwanzhih,
gwanzhjh deek'it gwit'eiinlii. 27 Ajits'a' too gwitee
gwagwaanchy'aa dhichijj, gijits'a’ vanh daj' hee
khakii'ak, ts'g' drin datthak deehee'yaa goo'aii
datthak gwik'it t'ii'in, gwiizhit vagwanzhih

datthak haahshii ts'a' nahshii, gaa nats'ahts'a'
nahshii t'ii'in yaandaii kwaa. 28 Nankat Ilyh
t'ee gwanzhjh nahshii ghtsii gji t'ee gwanzhjh
gwinzii vakat datthak nahshii. Gwanzhjh nahshii
daj', vatthoochan tr'ookit agwaakit, gjj gwats'an
t'ee vikiitth'an K'it t'inchy'aa vakat nadal gjjtt'ee
t'ee vakat datthak lejj ilik. 29 Nijin gwanzhijh
kharaheelyaa eenjit gwinzii nagwaadhat
daj', zhit dinjii, jidii vaa gwanzhjh kharaht'ii
haa khayaht'ii, it'ee gwanzhjh kharaheelyaa
nigwiindhat geh'an.”

Ch'andih Tsal Mustard Oozhii, Gwagwandak
Matthew 13.31-32, 34; Luke 13.18-19
30 Jesus ch'oahkat, “Vit'eegwijyahchy'aa Veeg-

winii'ee jidii k'it t'oonchy'aa t'agwarahnyaa gwe-
heenjyaa? Jidii gwandak tr'ahtsii haa geegwara-
haandak 1li'? 31 Jii k'it t'oonchy'aa, “Dinjii ajj
mustard seed tsal oonjik ts'g' nijin nankat gwit'eh
yiin'gii (mustard seed 3jj ch'andaa t'ahtsal nilii),
32 Ajjtt'ee nahshii dgj', gwanzhih vach'ahtsii kwaa
dhidlit. It'ee shrit vatthoochan nitsii dhidlit ts'ajj
dziitsal ngjj giikat t'oh ghtsii.”
dinjii ngjj Vagwandak Nizjj ts'a' geech'gaghtan,
deegwahtl'oo gaagweheendaii gwagwahtt'oo
gwizhrih goots'a' ginkhii. 34 Dinjii gwanlii tee
gwa'an gwandak ghtsii haa zhrjh geech'gaghtan,
gaa nijin ditsyaa ngjj haa tthan dhidii daj'
gwandak ahtsii zhit deenyaa t'inyaga gavaa
gwaandak.

Jesus Ahtr'aii Choh Neet'aangjj
Matthew 8.23-27; Luke 8.22-25

35 Zhat drin khaa nigwiindhat dgj', Jesus dit-
syaanagjj t'ahnyaa, “Oonjik van ndyhts'aji gwats'a'
tr'ahoojyaa.” 36 Ts'a' dinjii lejj tr'ihchoo eeghaii
Yagaajil ngii ihteegahoojil, Jesus dahaa gihilchjj. Ts'g'
ch'izhii dinjii ngjj tr'ihchoh kwaii goiinjik ts'a'
goovaa gahaajil. 37 Ts'g' khan hee gwint'aii tei-
intr'aii nagwaanagjj, gwiizhit chyy lejj tr'ihchoh
chyy deedaa'aj' gwilii. 38 Gaa jyaa digwii'in
gwiizhit, Jesus, tr'ihchoh t}'i' zhit, tsuh kat diki'
dit'aii ts'q' gwinzii dhichjj. Ts'a' vitsyaa najl
khakigiiyiin'gjj ts'a' t'igilyahnyag. “Geech'gaghtan,
it'ee tr'ahahchyaa nagwaanajj nik'ee diineenjit
tr'igwiindii?”

39 Ts'g' Jesus khakee'gjj ts'g' ahtr'aii choo ni-
int'aii ts'g' van kat tit ginjik niint'aii haa goots'a'
khaginkhee, “Ahtr'aii, khaihlan jyaa dohchy'aa!
Tit choh kwaii, tsinehdan gooli'”” nyaa gwi-
izhitahtr'aiinint'aii neet'aanajj ts'q' datthak tsine-
hdan nagwaangjj. 40 Ajjtt'ee Jesus ditsyaa naji
t'ahnyag, “Nakhwagwik'injigwiighit kwaa geh'an
noojat t'akhwa'in?”

41 Ts'y' gwintt'oo gwihil'ee tiizhik ts'g'
gihilghaa haa jyaa dinihlagaanyaa, “Jii juu dinjii
t'inchy'aa? Ahtr'aii choh, ts'g' tit choh kwaii gaa
giik'eegwahthat!”

)

Jesus, Dinjii Vizhit Ch'anky'aa Iizyy Lejj Tr'iinlii
Matthew 8.28-34; Luke 8.26-39

1 Ajitt'ee van ndyhts'ajj Gerasa nahkat ajj zhit

K'eegiidal. 2 Nijin Jesus, tr'ihchoh zhit gwats'an

deiinzhii daj' dinjii vizhit ch'anky'aa iizyy
ajl, kii ch'a'an zhit tth'an Kk'it goodlii gwats'an
khaiinzhii ts'a' yats'a' tr'iinzhii, 3 ajj tth'an Kk'it
gwa'an gwitee gwich'j] ts'a' juu ngii datthak
ch'iitsii tly'ah haa dineegiiyahchaa googaa khyy'
giiyyuynta'. 4 Deegwaht} oo giiyanli', ts'g' giikwai'
haa ch'iitsii tly'ah haa dineegiiyahchal, googaa
nihk'it ch'iitsii tly'ah lahnaii gwats'an tr'inidik. It'ee
shrit nint'aii ts'gjj k'iizhak giiyahoontg' geenjit
gaa gwagwantrii. > Tgo ts'a' drin haa tth'ank'it
gwitee, ts'q' taih tee haa gwa'an neehihdik ts'g'
azhral ts'g' kii haa datthaj' khadant'ii.

6 Nijin shriit'ghthee ahaa gwiizhit, Jesus
neelin daj]' yats'a" | hilgik ts'g' yats'a'
nikiigwiintthaii, 7 ts's' gwint'aii azhral ts'y'
jyaa nyaa, “Jesus, Vit'eegwijyghchy'aa Jiintsii,
Vidinji' inlii, deeshahah'yaa eenjit t'ini'in?
Vit' eegwuthchy'aa vik'iighai' nadach'ooshakwat
t'inyga khaiinjich'ashghthat shrg'!” 8 Aji jyaa nyaa
geh'an Jesus jii jyaa nyaa, “Ch'anky'aa iizyy, jii
dinjii vizhit gwats'an khaiinkhaii.” yahnyaa.

9 Jesus yuahkat, “Noozhri' doozhii?” Ajj dinjii
yidii ginkhe', “Shoozhri' Legion (niveet'ah'in
leji) oaazhii, it'ee shrit tr'iinlejj ts'aji jyahts'a'
diinoozhri' t'oonchy'aa!” 10 Ajj dinjii vizhit
ch'anky'aa iizyy kwaii, Jesus ts'a'" gwintt'oo
ch'oodigiikwat, “Dzaa nahkat gwats'an
glh}eeduhonnlyaa shro'l” yahnyaa. 11 Izhik
geeghaih gwa'an taih khyyy pig leji kwaii
ch'a’aa. 12 Ajjts'a"' zhit ch'anky'aa iizyy najj Jesus
eech'oodigiikwat ts'g' t'iginyaq, “Pig kwaii ts'g'
tr'iheedaa ts'a' goozhit direheedhaa.” ginyaaq.

13 Aij gwik'it t'igiizhik goots'an gwiltsaii, aii dinjii
ts'an tr'ineegiijil ts'a' pig kwaii zhit digiindhat.
Ajl pigs naatl'ii 2,000 aanchy'aa kwaii datthak
taihdik gwats'an van zhit oondaa gahaajil ts'g'
teenagahoonii.

14 Ajj pigs k'aahtii najj datthak gihleegalgihiljil
ts'a' zhat kwaiik'it gwatsal gwitee gwich'jj
najj ts'a'’ zhat gwa'an juu gwanzhjh nahshii
gwich'ji najj datthak haa gwagwaandak, ts'g'
dinjii naji deegwiizhik t'igwinyaga li' geenjit
gwagwahgah'yaa gwats'an gahaajil. 15 Zhat
gwa'an dinjii nagjj datthak Jesus ts'a' gahaajil, aij
dinjii vizhit ch'anky'aa iizyy lejj yizhit t'inchy'aa
chy'ah, giiygah'in, akhai' veenjit gwinzii ts'g'
gwinzii chan niinjich'adhat ts'a' zhat dhidij,
ts'a' gwach'aa naazhii. Dinjii naj] datthak
gwagwah'in dgj' gagnjat nagaanaii. 16 Dinjii
datthak gwehkjj deegwiizhik gwagwaah'ya'
nygjj, dinjii zhat nijyaa najj datthak zhit dinjii
ts'a' pigs haa deegiizhik goovaagwagwaandak.
17 Ajjts'a' zhat dinjii najj datthak Jesus diinahkat
gihleehindii agahnyaa. 18 It'ee Jesus tr'ihchoh
zhit neehidii gwiizhit, gji dinjii vizhit ch'anky'aa
iizyy tr'iniinlii chy'ah yach'adookwat ts'a' jyaa
nyaa, “Naa neeshozhi” yahnyaa. 19 Gaa Jesus
jyaa yahnyaa, “Nakwaa! Nizheh gwits'ee hindii
ts'a' nizheh k'ag naji K'eegwaadhat deegwahtl'oo
neeshraahchy'aa noonyaa ts'a' neenjit deezhik
datthak goovaagwandak.” 20 Ajjts'a', aii dinjii
Decapolis nahkat gwitee haazhii ts'g' Jesus yeenjit
deezhik datthak geegwaandak. Juu yiitth'ak naji
datthak lahchy'aa gooveenjit geegagoolii kwaa
t'igwiizhik.

Dinjii Jairus Vigii Nich'it Tsal gjjts'q' Tr'injaa Juu
Jesus Vagwach'aa Kat Naanjik
Matthew 9.18-26; Luke 8.40-56

21 Nijin Jesus, van nduyhts'ajj gwits'ee hoozhii
daj' aiizhit van vee gwa'an, dinjii leji naji
yeelin leeljil. 22 AjitY'ee nijin Jews' tr'igiinkhii
zheh gwizhit gwats'g' k'eedeegwaadhat ch'ihlee
Jairus oozhii zhat Kk'idik daj', Jesus neel'in
gwagwahkhan, yakwai' eeghaii nikiigwiintthaii
ts'a', 23 Jesus ts'a' ch'oodiikwat haa yuahkat,
“Shigii nich'it tsal gwint'aii ilkts'ik, Aji vakat
nahaandal ts'a' veenjit gwinzii neegwahahtsyaa
geenjit shaa hinkhaii!” yahnyaa.

24 Alits'a' Jesus yaa haazhii, dinjii lejj vaa
adaa ts'gji nihlehjuk datthak an giiyahtrak.
25 Gootee tr'injaa ch'ihlak niighyuk (12 years)
datthak gwintt'oo, dah vats'an an ilii haa
khaiinjich'iighit. 26 Dinjii ilts'ik shrinilik nilii
ngjj ts'a" lyaa dalaraa datthak an iltsajj, gaa
gilyeenjit gwinzii neegwahtsii kwaa, ajjts'a'
gwandaa veenjit gwiizyy gwilii. 27 Jesus, eenjit
gwiitth'ak ts'a' dinjii lelj leeljil tee gwats'an
yant'ii niinzhii, 28 “Vagwach'aa kat naaljik ji' gaa
sheenjit gwinzii neegweheelyaa gwizhrjh.” adaa
nyaa. 29 Ajjts'a' yi'ik kat naanjik, gwagwahkhan
vadaa an ilii kwaa nagwaanajj, veenjit gwinzii
neegahoodlit lee dizhit gwats'an idiky'aanjik.
30 Gwagwahkhan dinjii gwanlii tee Jesus vat'aii
kwaa nagwaangjj. Giky'aanjik gwagwahkhan
lihts'eediil'ee ts'a' ch'oahkat, “Juu shagwach'aa
kat naanjik?” 31 “Dinjii neelin gwanlii gwiizhit
jaghaiijuunakat naanjik, diinyaa ts'a' ch'oahkat?”

vitsyaa najji giiyahnyaa. 32 Googaa nihK'it Jesus
juu t'iizhik 1li' geenjit gootee gwagh'in. 33 Nijin
tr'injaa vats'a' deegwiizhit gwiky'aanjik daj', najat
haa daatrat gwiizhit gaa Jesus eeninzhii ts'g’,
yikwaiichan nikiigwiintthaii ts'a' li'deegwidlii haa
deegwiizhii datthak yaagwaandak. 34 “Shichi',
nigwik'iinjigwiighit k'iighai' neenjit gwinzii
neegahoodlit ajits'a' nidivee gwiizyy datthak
gwinzii neegahoodlit, shigii tsinehdan haa oo'an
neehiindii,” Jesus, yahnyaa.

35 Tth'aii hee ginkhii gwiizhit, Jairus vizheh
gwats'anh dinjii lat najj k'eegiidal ts'g' Jairus jyaa
agahnyaa, “Nigii nich'it tsal ch'adaj' hee niind-
hat t'oonchy'aa. Jaghaii ajj geech'ggghtan vaan-
deegwiin' Qg?” 36 Gaa Jesus, deeginyaa zhyaa
gwutth ak ts'a' Jairus gijj t'ahnyaa, “Nanjat kwaa
ts'a' gwik'injiinghit gwizhrjh tlnchy aal”  yah-
nyaa. 37 Ajitl'ee, Peter, James ts'a' vachaa John najj
zhrih gilyaaheedaa gwiltsajj. 38 Nijin ]alrus vizheh
k'eegiidal dgi' zhat dinjii najj gitree, ts'a' tree'yaa
dha'aii gwiizhit gwinzii goovaa goo'ail kwaa, Je-
sus goovah'in, 39 gjits'a' nijin nihdeiinzhii daj'
t'agavahnyaa, “Jaghaii nakhwaa gwinzii goo'aii
kwaa, ts'g' ohtree? Jii nich'it tsal niindhat kwaa
gag zhyaa dhichjj t'inchy'aa.” gavahnyaa.

40 Ajits'a', gii zhit zhat, Jesus deenyga eenjit
gilyeedlaa. Ajjts'q' datthak cheegoovahaadlii, ts'g'
zhit nich'it tsal, viti' ts'a' vahan, ts'a' ditsyaa tik
najj zhrih dahaa nihdeiinlii. Ajjts'a' nijin nich'it
tsal gilt'aii gwats'a' haazhii ts'g', 41 yanli' oonjik
ts'a' t'iiyahnyaa, “Talitha Koum!” (Jii t'ee “Nich'it
tsalkhakeena'ajinaihnyga!” gwinyaa t'igwinyaa.)

42 Zhat gwagwahkhan ndak needhijin ts'a' zhat
gwa'an neehidik. (12 years old niliijyaa digwiizhit
daj'.) Zhat lyaa datthak goovaa nindal gwaazhit.
43GaaJesust'agavahnyaa, “Lyaa zhyaa ch'ihlak gaa
haa goondak shrg'! Shih yihee'aa, ji' vant}'ohtsit,”

gavahnyaa.
6

Jesus, Nazareth Kwaiik'it gwizhit Giitr'ii'ee

Matthew 13.53-58; Luke 4.16-30

1 Jesus, aji zhit gihleehoozhii ts'a' dakwaiik'it
gwits'eehoozhii, ts'g' vitsyaa najj yaahaajil.
2Nijin Neeraazhii Drin zhit nigwiindhat daj', Jews
tr'igiinkhii zheh gwizhit geech'ggghtan. Dinjii lejj
najj giiyiitth'ak daj', gooveenjit tyaa geegwaroolii
kwaa t'igwinyaa ts'g' t'iginyag, “Nijin gwats'an jii
kwaii datthak goonjik t'inygq? Jidii gwizhjh dee
vantl'eetr'in'gjj t'inygq? Nats'ahts'a' gwigweech'in
t'ii'in t'ii'in? 3 Dinjii dachan haa gwahtsii nilii
ts'a’ Mary vidinji' nilii lee t'inchy'aa? Aijits'q'
James, Joseph, Judas, ts'a' Simon, ngijj haa datthak
oondee nilii lee t'inchy'aa? Vijuu ngjj chan
dzaa gwa'an gwigwich'jj?” giiyahnyaa. Jyaa
ginyaa ts'a' giit'injyah'ee ts'a' giits']' t'inchy'aa.
4Jesus t'agoovahnyag, “Vit'eegwijyahchy'aa Eenjit
Ginkhii nilii najj t'ee nijuk datthak giiyihil'ee
gaa danahkat gwizhit valak nilii najj, ts'g'
goozhehk'aa nilii ngjj giithil'e' kwaa, gaa ch'adanh
gwa'an datthak giihit'ee t'igiinchy'aa.” 5 Aii
kwaiik'it gwizhit dinjii nitsya' naji zhrijh kat
naanjik ts'a' gooveenjit gwinzii neegahoodlit, gaa
giik'injiighit kwaa geh'an gwigwee'in gwinlejj

gootee t'ee'ya’ kwaa. 6Jesus lyaa geegoolii kwaa
veenjit t'oonchy'aa, gwik'injigwiighit gii'jj kwaa
geh'an.

Jesus, Ditsyaa 12 Ngjj Nihky'aa Hit'e'

Matthew 10.5-15; Luke 9.1-6

AjitY'ee Jesus, zhat gwa'an kwaiik'it gwatsal
gwitee haazhii ts'g' Gwandak Nizjj geech'gaghtan.
7 Jesus ditsyaa 12 najji khaihlan niinlii ts'g'
neekwaii ginlii ts'g' nihky'aa goovihil'e' ts'g' juu
vizhit ch'anky'aa iizyy najj ts'a' tr'igiheendal
geenjit t'aih goots'an iltsajj. 8 Jii lyaa gwik'it
t'akhwa'yaa t'anakhwaihnyga goovahnyaa,
“Nihky'aa hohdaa geenjit, t'oh, ohtsuu, shih,
ts'a' laraa dhah zhit laraa ch'ihlak neehoozhik
shro', 9 gaa kwaiitryah ts'a' gweezhak ik noozhii
aij zhrih haa hohdaa yuu.” 10 Ajjts'a' chan
t'agoovahnyaa, “Nijin zheh gohch'j] gwizhit
gwizhrih gohch'jj, dahthee gihleekhwadaa gwats'a'
datthak. 11 Nijjin kwaiik'it k'eekhwadal ji'
ajl dinjii najj nakhweenjit shoo ginlii kwaa
ts'a’ nakhwagoolk'ii kwaa ji' gihleekhwajyaa
ts'a' nakhwakwai' kat lyh nohghat, jyahts'a'
gwik'iighai' zhit dinjii nagjj gwiizyy t'igiizhit lee
gaageheendaii eenjit.” 12 Ajits'a' t'ee vitsyaa
najj gahaajil ts'a' Gwandak Nizjj eech'aggaahtan
ts'a' nakhwatr'agwaanduu gwats'an lihts'eedgQ'ee
googahnyaa. 13 Ch'anky'aa iizyy nilii leji naii
dinjii zhit gwats'an chagahaadlii, ts'g" ilts'ik leji
naij gaa kat olive ghwai' haa googahtlee, aii
gwik'iighai' gooveenjit gwinzii neegahoodlit.

John, Chyy Gwats'an Ahtsii Geetkhwqjj Dqj'
Matthew 14.1-12; Luke 9.7-9

14 1zhit zhat dgj' k'eedeegwaadhat choh (King)
Herod Antipas, jii kwaii eenjit datthak gwiitth'ak,
Jesus vagwandak, aiits'a' nats'ahts'a' dee'ya'
datthak, nijuk datthak giiyeeginkhii geh'an. Dinjii
lat najj, “John, chyuy gwats'an ghtsii, niindhat
gwats'an khakee'gjj geh'an gwigwee'in geenjit
vat'aii gwanlii t'ii'in.” giiyahnyag. 15 Goolat najj
chan googaa nihk'it Elijah Vit'eegwijyahchy'aa
Eenjit Ginkhii nilii t'inchy'aa, gjits'a' ch'izhii najj
chan yeenaa daj' gwats'an Vit'eegwijyghchy'aa
Eenjit Ginkhii nilii ch'ihlak, t'inchy'aa.” ginyaa.

16 Nijin Herod gwiitth'ak d3gj' jyaa nyaa, “John
chyy gwats'an ghtsii, viki' k'eech'iit'uu gaa neeg-
wiindaii lee t'inchy'aa!” goovahnyaa. 17 Herod,
dachaa Philip, aij va'at Herodias noonjik ail jyaa
yahnyaa, 3ji geh'an John digilchaa ts'a' zheeg-
waazhrajj nigiiyaghchjj gwiltsajj. 18 John, chyy
gwats'an ahtsii, 3ii Herod lyaa gwintt'oo khan-
deegwii'gjj, “Nachaa, va'at noodhinjik, gjj dii-Law
Yaahnaii t'ini'in!” yahnyaa. 19 Ajj geh'an, Herodias
yits']' t'inchy'aa ts'g' yehdaa tr'agoo'aa gwizhrijh yi-
indhan gaa, khyy' gwik'it t'ii'in. 20Herod, lyaa John
gwiizyy vats'a’ t'igweheenjyaa gwits'j' vak'aahtii,
dinjii nizjj ts'a' shroodiinygg nilii yaandaii ts'g'
lahchy'aa yaanjat. Ts'a' nijin yiitth'ak dgj' lyaa dee-
hee'yaa gaandaii kwaa gaa yuulk'ij geet'indhan.

21 Herodias, John ehdaa tr'igwihee'aa eenjit
vaa gwik'it nagwaangjj. Herod vagoodlit drin
nigwiindhat, ts'a' vitsyaa kjh dilk'ii ngjj, ts'a'
niveet'ah'in kih dilk'ii ngjj ts'q' Galilee nahkat
gwats'an kjh giilk'ii najj datthak haa ch'ara'aa
gwahtsii. 22 Herodias vigii nich'it nihdeiinzhii

ts'a' gooveenjit ch'ildzyaa. Herod 3ijjts'a' zhit juu
gooveenjit ch'a'aa gwahtsii, datthak lyaa gwintl'oo
shoo iltsgjj, ts'ajl King gjj nich'it t'ahnyag, “Jidii
shi'j] datthak tee jidii niindhan? Jidii nindhan
datthak nats'an haltsyaa! 23 Lahchy'aa }i'deegwidlii
zhit jidii indhan, nats'an haltsyaa t'ithnyaa, jidii
datthak ts'a' k'eedeegwaldhat, gjj teetl'an ji' gaa
nats'an haltsyaa t'ihnyga!” yahnyaa. 24 Ajits'a' t'ee
nich'it cheehoozhii ts'g' dahan oahkat, “Jidii geen-
jit ch'oohatkat?” dahan ahnygg. “Juk zhat John
chyy gwats'an ghtsii gjj viki', nihthan diinyag!”
vahan yahnyaa. 25 Ajj nich'it, zhat gwagwahkhan
oo'an neehoozhii ts'g' King, t'ahnyaa. “Dzaa, juk
zhat, John chqq gwats'an ahtsii, viki' k'ik kat deed-
hin'gjj ts'g' shantl'eiin'gjj!” yahnyaa.

26 Jii deeyahnyaa, King lyaa, geenjit gwmt}'oo
tr'igwidii, gaa juu najj yaa (potlatch) ch'a'aa
ahtsii, najj andah diginjik gwintl'eiin'ajj ts'a' du-
uyeh deenyaa diginjik akhoonyag gaandaii, 27ts'g'
niveet'ah'in jyaa dahnyaa, juk zhat oo'an hi-
inkhaii ts'g' John, viki' oo'ee niin'gji. Aiijts'q'
t'ee niveet'ah'in, zheh gwaazhrajj gwats'a' haazhii
ts'a' John viki' k'eech'iint'uu. 28 Ajjtt'ee k'ik kat
deeyaa'aii ts'g' nich'it antl'eeyin'ajj, ts'q' adan chan
dahan antl'eeyiin'ajj. 29 Nijin John vitsyaa gwigwi-
itth'ak daj', gwats'a' gahaajil ts'a' giich'ichj' goon-
jik ts'g' gihleegahoojil ts'q' giingahjik.

Jesus, 5,000 Nqgjj Ach'ah’al

Matthew 14.13-21; Luke 9.10-17; John 6.1-14

30 Ajj Tr'ihil'e' nagjj oo'ee neegeejil daj'
nats'ahts'a' geech'ggghtan, ts'q' deegee'ya’' datthak
Jesus haa googwaandak. 31 Zhat lyaa tr'ihkhit

dinjii najj gwanlii ts'3' dinjii najj leji zhat
nineedal ts'a' Jesus, ditsyaa haa ch'igihee'aa
geenjit gaa gooveenjit nagwaaghyii kwaa geh'an
Jesus jyaa gavahnyag “Neehoozhii geenjit, t'ohtii
gwa'an tthan goo'aii diikhwan zhrjh gwats'y'
tr'ahoojyaa,” gavahnyag. 32 Ajjts'a' tr'ihchoh
zhit geedan zhrih gwizhit giinjil ts'g' t'ohtii tthan
goo'aii gwats'g' gahaajil.

33 Gaa dinjii, leji najj, t'ohlii neegehiinjyaa
googah'ya', ts'a' zhat gwagwahkhan juu
tigiinchy'aa gavaagiindaii, gji zhit kwaiik'it
gwa'an gwats'an, dinjii ngjj datthak, zhit nankat
goodivee galgihi}jil ts'q' nijin Jesus ts'a' ditsyaa
naij haa gwats'a' geedaaizhit goovehkii k'eegiidal.
34 Nijin Jesus, zhat teedhizhii daj', dinjii najj
leij leeljil nah'in ajits'a' didrii zhit gooveenjit
tr'igwidil ts'g' divil najj divii k'aahtii gii'jj kwaa
K'it gaveegoo'ail K'it t'igiinchy'aa geh'an, ajjts'a'
gwandak nihlehjuk t'iichy'aa haa geegoovaghtan.
35 Nijin drin zhat neech'ee’'aa daj' vitsyaa naii
giits'g' haajil ts'g' jyaa giiyahnyaa, “Dzaa gwa'an
lyaa tr'ihkhit tthan goo'aii, ts'y' it'ee khaa tQQ
gweheelyaa. 36]ii dinjii najj dzaa geeghalh gwa'an
juu gwanzhjh nahshii gwich'jj nqg ts'q' zhit j juu
kwaiik'it gwatsal gwich'li ngii ts'a' hohjyaa ts'g'
goots'an shih ideenjit ohkwat goovaihnyaga.”

37 “Nakhwan nakhwakhai' jidii gihee'aa
gavantl'ohtsit,” Jesus, gavalinyaq. “Laraa 200
denarius agwahtsii Ighchy'aa tr'ooheekwat
ts'a’ gooch'arahah'aa?” vitsyaa najj yahnyaag.
38 “¢,yhchy'aa daanchy'aa khwa'ji? Zhik gwa'an
gooh'in.” Jesus gavahnyaa. “Lyhchy'aa

ch'ihloanli' ts'g' luk dhichy'aa neekwaii haa tr'ii'jj.”
gilyahnyaa.

39 Ajitt'ee Jesus, ditsyaa najj t'ahnyaag, “Jii dinjii
najj datthak an-nihlik gwa'an tt'oo chyah nahshii
kat nihlaa gahaaky'aa goovohtsii.” 40 Ajjts'a’,
dinjii najj 100 akwat 50 agaanchy'aa ts'a' an-
nihtik gwa'an nihlaa giilk'ii. 41 Ajjtl'ee Jesus,
zhit lyhchy'aa ch'ihloanli' (5) ts'g' tuk neekwaii
haa tee gwiljik gjjts'a' zheekat k'iidak gwaah'in
ts'a' Vit'eegwijyghchy'aa “Mahsj' choh!” ahnyaa.
Ajjtl'ee hyhchy'aa kwaii khadinzhuu ts'a' ditsyaa
najj antl'eeyinlii, gwitee giiyeeheelyaa eenjit. Luk
kwaii chan gwik'it t'inlik ts'q' gwitee giiyiktsit.
42 Juu najj datthak ch'anahoo'al. 43 Ajitl'ee,
vitsyaa nagjj tl'oo tyah choh zhit 12 aanchy'aa
tr'ooniindhat tineegwigwiljik. 44 Izhit daj', dinjii
5000 aanchy'aa najj ach'ah'al.

Jesus Chyy Kat Ahaa

Matthew 14.22-33; John 6.15-21

45 Ajitl'ee gwagwahkhan Jesus, ditsyaa najj
tr'ihchoo zhit inlii ts'g' guyehku van nduyhts'aji
Bethsaida kwaiik'it gwats'a' gahahjil goovitsajj.
Adan zhat dhidii gwiizhit dinjii leeljil najj
nakhwazheh gwits'ee khwajyaa goovahnyaag.
46 Ajjtt'ee dinjii nagjj datthak neenahal'yaa
ahnyaa ts'a' gooleehoozhii gjjtt'ee taih kat gwats'a'
haazhii, ideenjit khagideedi'. 47 Nijin zhat khaa
nagwaangjj daj' tr'ihchoh tth'aii hee vantl'an
dhitin, gwiizhit Jesus tth'aii hee adan zhrjh nankat
dhidii. 48 ahtr'aii niint'aii haa goodahtr'aii geh'an,
ditsyaa najj tr'ihchoh zhit gwint'aii taa'ajj haa
chyy kat geekwaa goovagh'in. Zhyaa gootak

tr'iheehaa indhan. Vanh dgj' hee 3 AM ts'a' 6
AM gwideetak gweedhaa gwiizhit Jesus ditsyaa
naji chyy kat goots'a' ahaa nigiiyiil'in. 49 Gaa
nijin chyy kat ahaa nigiiyiit'in daj', ch'anky'aa
t'ii'in giindhan ts'a' khashraagiintrat, 50 Gagnjat
nagaanaii geh'an.

Jesus zhat gwagwahkhan goots'a' khagiinkhee,
“Shijj t'ihchy'aa! Nakhwat'aii gwanlii haa noo-
jat shro'” gavahnyga. 51 Ts'g' tr'ihchoh zhi-
inzhii ts'g' ahtr'aii kwaa nagwaanajj. Vitsyaa naij
geegagoolii kwaa gooveenjit t'igwiizhik, 52 Jesus,
dinjii 5,000 naji achah'al daj' deegwii'in t'igwii'in
gaagiindaii kwaa geh'an. Gooyinji' zhit deegwii'in
t'igwii'in kKhyy' gogoonjii.

Jesus Gennesaret Nahkat gwizhit Ilts'ik Ngqjj
Shrineiinlik

Matthew 14.34-36

53 Van deetaa neegiinjil ts'a'’ Gennesaret
kwaiik'it k'eegiidal ts'g' tr'ihchoh digilchaa.
>4 Ajits'a' it'ee tr'ihchoh ihleegihiijyaa gwiizhit
dinjii najj Jesus juu tinchy'aa giiky'anjik.
55 Ts'a' zhat gwa'an kwaiik'it goodlii datthak
gwitee gahaajil ts'q' dinjii ikts'tk najj dehk'it
chyah nilii kat deegoogiinlii ts'g' nijin dhidii
gwinyaa gwigwiitth'ak gjj gwats'a' googahaadlii.
56 Ts'g' Jesus zhat gwa'an, kwaiik'it gwatsal,
akwat kwaiik'it gwachoo, 3gjits'a' nijin dinjii
naii gwanzhjh gaghshii, kwaii datthak gwitee
neehidik. Dinjii nqu kwaiik'it gwatl'an dinjii itts'ik
najj nigiinlii, ajits'a' giich'oodiikwat, “Ni'ik eelin
kat ji' gaa narahaandal shroo!” giiyahnyaa. Dinjii
juu yakat naanjik ngij datthak shrineegaazhik.

7

Yeenii Nats'ahts'q' Diitsii Ngjj Geech'agoqgghtan

Matthew 15.1-9

1 Aij Pharisee lat najj ts'a' Law eech'gaghtan lat
najj haa Jerusalem gwats'an k'eegiidal ts'a' Jesus,
eelin ligeeljil. 2 Izhit dgj', Jesus vitsyaa lat naij
daganli' k'eech'agahtryaa kwaa ts'g' ch'aga'aa
gwagwah'in, gji Pharisee najj nats'ahts'y'
diinanli' k'eech'arahahtryaa gwik'it daganli'
k'eech'agahtryaa kwaa geh'an t'agoogahnyaag.
3 Pharisee nagjj ts'a', ch'izhii Jews naji haa
yeenii gootsii najj deegee'ya' gjj gwik'it t'igii'in
t'agoogahnyaa. Daganli' gwinzii k'eech'agahtryaa
aiitt'ee gwizhrjh ch'aga'aa t'igii'in. 4 Ajjts'a' chan
ch'arookwat zheh gwats'an shih gookwat daj'
ail giik'eech'ahtryaa aiitl'ee t'ohju’ hee giiya'aa.
Chyuy tyah, tyah vizhit gwik'eech'arahchy'aa,
(copper) k'ik ghoo vizhit ch'ara'aa, ajjts'a' dehk'it
vakat tr'ikchyy, jii kwaii datthak, nats'ahts'a’
giik'eech'ahahtryaa goo'aii gwik'it t'igii'in
alitt'ee gwizhrih giit'aahchy'aa, ]thtsq geh'an
deegihee'yaa goo'aii gwinleji gwigwii'j].

5> “Jaghail nitsyaa najj,  diitsii najj
geech'agoahchya’, aji gwik'it t'igii'in kwaa
daganli'" shroodiinyga gahahtsyaa geenjit
k'eech'agahtryaa kwaa?” Pharisee, gijjts'a' Law
eech'pgghtan najj haa Jesus goahkat. ¢ Jesus goodii
khaginkhee, “Isaiah Vit'eegwijyahchy'aa Eenjit
Ginkhii, deekhwa'yaa nakhwahnyag 1i'deegwidlii
haa ch'adgantl'oo lee. Gwik'injiighit adaa'jj najj!
Isaiah jii jyaa nyaa,
‘Jii dinjii najj digiginjik, haa deeshigihil'ee,

gaa goodrii lahchy'aa shats'a' niighit dha'aii
t'iginchy'aa.’ Vit'eegwijyahchy'aa nyaa.

7 Alits'a' shats'g' khagidiinjii kwaa ji' ts'aii gwe-
heezyaa,

dzaa nankat dinjii deenyga ky'aa gwizhrjh
geech'agoahtan geh'an.
Aji shjj sha-law t'inchy'aa K'it gagoonjii.” ”

8 Ts'g' Jesus, t'agavahnyag, “Datthak ts'a'
Vit'eegwijyahchy'aa va-law Kk'eegohthat kwaa
gaa dzaa nankat dinjii geech'gaghtan aji zhit
ts'ajl gwik'eegohthat.” 9 Jesus tth'aii hee goots'a'
ginkhii, “Ninjigwaazhii haa Vit'eegwijyghchy'aa
va-law deenyaa ajj gwik'eegohthat kwaa gaa
law veech'oohtan, ajj nakhwakhai' ohtsii
t'ohnyaa goovahnyag. 10 Moses, va-law kat jyaa
digwinyga, ‘Nakhwati', ts'a'’ nakhwahan haa,
yinjiihkhadhoh'ee!” gwinyaa, gaa nahan ts'g'
niti' haa ts'a' gwiizyy ginkhii ji' nakhwehdaa
tr'igwigwehee'aa goo'aii.’ 11 Gaa nakhwan
geech'oohtan daj', dinjii, dahan gjjts'a' diti'
ts'itheenjyaa eenjit k'eegwiichy'aa gwii'jl ji'
gaa jii ‘Corban t'inchy'aa’ nyag ji', (Corban,
t'ee jii Vit'eegwijyahchy'aa vats'an t'inchy'aa
gwinyaa t'igwinyaa.) 12 Gaa nakhwan ajj
nakhwahan ajjts'a'’ nakhwati' haa ts'ohnyaa
gwat'oohchy'aa kwaa dohnyqq. 13]iijyaa dohnyaa
haa geech'oohtan ts'g' ch'izhii dinjii ngjj datthak
jyahts'a' geegavohtan, ajjts'a' ch'izhii dinjii najj
Vit'eegwijyahchy'aa viginjik zhyaa Kk'it t'agoonyaa
haa goonjii goovohtsii. Jii K'it t'inchy'aa lejj haa
zhyaa nihteegoozhii.”

Jidii Dinjii Nqjj Shroodiinyqq Nilii Kwaa Ahtsii.

Matthew 15.10-20

14 Ajitl'ee Jesus, chan hee aji juu leeljil najj
aanaii ahnyaa ts'a' datthak ts'a', “Shoodgghk'ij,
deegwinyga t'igwinyaa gahahkhwandaii geenjit.
15 Dinjii jidii wvizhit t'injik ajj shroodiinyaa
yahtsii kwaa t'inchy'aa, gaa jidii vizhit gwats'an
haadhak, gijjt'ee shroodiinygg kwaa yahtsii
t'inchy'aa. 16 Ch'oodgohk'jj, nakhwadzee gwanlii
ji'’”  gavahnyaa. 17 Nijin dinjii leeljil, naij
ileehoozhii ts'a' zheh nihdineezhii dgj' vitsyaa
nyji jidii eegwandak eenjit giiyyahkat. 18 Jesus
t'agoovahnyaa, “Nakhwan gaa zhit ch'izhii dinjii
nyjj k'it nakhwagwizhi' kwaa lee? Jii eegiihkhii
t'ihnyga gaakhwandaii? Jidii nakhwazhit t'injik
ail duuyeh shroodiinyga kwaa nakhwahtsii
t'oonchy'aa. 19 Ajj jidii nakhwazhit t'injik, aji
nakhwadrii ts'g' t'injik kwaa gaa nakhwazhrak
ts'a’ t'injik gjjitt'ee nakhwatthgj' ts'an an ilik.”
(Jesus shih tr'a'aa, kwaii datthak tr'ihee'aa eenjit
nizjj, nyaa t'inyaa.)

20 «Jidii nakhwaghit gwats'an haadhak t'ee
shroodiinyga kwaa nakhwahtsii,” tth'aii hee
goots'a' ginkhii ts'a' Jesus jyaa gavahnyaa.
21 «“Aji jidii nakhwats'an tr'aadhak, gjit'ee
nakhwadrii zhit gwats'an t'igwii'in, il zhit
gwats'an tr'agwaanduu zhrih t'asho'ya’ nohthan
haa gwiizyy nihlaanagph'ajj ts'a' ch'oo'jj, chan
dinjii ehdaa tr'agph'aa nohthan, 22 gooveedhidii
kwaa haa gaachjj, yee'an dinjii jidii di'ji aii
chan giindhan ts'y' jidii tr'agwaanduu datthak
googwitr'it gwanlii, dinjii najj ts'y' goots'it,
gwiizyy t'igii'in gaa gwadrgji ninjich'agadhat

kwaa, dinjii gwintsii t'ii'in dagj' gitr'igii'ee,
dinjii naji chan oozhri' iizyy gahtsii, chan
khaiinjigihil'ee ts'a' chan gwahkhii gwitr'it
t'agwagwah'in. 23 Jii tr'agwaanduu t'akhwa'in
datthak nakhwazhit gwats'an tr'ijyaa, aiit'ee
shroodiinyga kwaa nakhwahtsii t'oonchy'aa.”

Tr'injaa Vigwik'injigwiighit
Matthew 15.21-28

24 Ajitt'ee Jesus, gihteehoozhii ts'a' Tyre kwaiik'it
gwachoo geeghaih gwa'an nahkat gwats'y'
haazhii, ajjts'a'’ zheh gwizhit nihdeiinzhii.
Zhat dhidii aj] dinjii ngjj gaandaii gitr'ii'ee.
Googaa geegoh'ik heedyaa aji veenjit gwakwaa.
25Tr'injaa ch'ihlak vigii nich'it gjj vizhit ch'anky'aa
iizyy t'inchy'aa lee ts'q' ajj tr'injaa, Jesus, zhat
dhidii gwiitth'ak gwagwahkhan yats'a' haazhii
ts'a' yats'a' nikiigwiintthaii. 26 Jii tr'injaa,
Jews nilii kwaa, nahkat gwachoo Syria gwizhit
nahkat gwatsal goo'aii Phoenicia goozhii gwizhit
vagoodlit. Ajj Jesus ts'a' ch'oodiikwat, “Shigii
nich'it vizhit ch'anky'aa iizyy dhidii cheehahchjj,”
yahnyaa. 27 Gaa Jesus, jyaa yahnyaa, “Tr'ookit
tr'iinin najj ach'aroh'aa. Tr'iinin naji gooshii
laji ts'a' tr'ahaathak gjj jyaa digwii'in kwaa
t'oonchy'aa.” yahnyaa.

28 “K'eegwaadhat! taji najj vakat ch'ara'aa
t'eh gwats'an tr'iinin ngajj shih neegahjyaa ga'aa
t'oonchy'aa.” yahnyaa. 29Ts'g' Jesus jyaa yahnyaa,
“Shik'injiighit ts'3' jyaa diinyaa geh'an nizheh
gwits'ee hindii, nigii nich'it vizhit ch'anky'aa
lizyy vats'an tr'iinzhii agwahah'aa t'oonchy'aa.”
30 Ajits'a' oo'an neehoozhii, ts'a' vigii nich'it

dehk'it gwakat ndaka'ee, ts'a' vizhit ch'anky'aa
iizyy tr'idiindhat lee ineegwah'ajj.

Jesus, Dinjii Ch'iitth'ak Kwaa ts'q' Ginkhii Kwaa
Shrininlik

31 Aijjtl'ee Jesus, Tyre kwaiik'it gwachoo gwa'an
gwats'an gihleehoozhii tl'ee Sidon kwaiik'it
gwachoo gwatl'an K'iinji' neezhjj Galilee van
dha'aii gwats'a' haazhii, gaa Decapolis nahkat
zhit gwa'an lihts'eedhizhii. 32 Dinjii lat najj,
dinjii ch'iitth'ak kwaa ts'g' viginjik kwaa, giits'a'
naghchjj ts'a’ giich'oodiikwat, Jesus vakat naanjii,
agahnyag. 33 Ajjts'a' dinjii gwanlii najj tee
tr'igiiyaghchjj ts'a' geh'at tthan, gwa'an niyaahchjj
ts'a' dinleetth'ak nihts'jj yidzee zhit gwik'iintthaii,
alits'a' chan haazhree ts'g' yikyaa kat naanjik.
34 AjjtY'ee zheekat k'iidak gwaah'in ts'a' gwint'aii
hahchik ts'g' dinjii t'ahnyaa “Ephphatha,” (T'ee
nihky'aa t'agoonjii!l Gwinyaa t'igwinyaa.)

35 Jyaa nyaa gwagwahkhan vidzee nihky'aa
t'igwiizhik ts'a' ch'iitth'ak ts'a' gwinzii chan
ginkhii neehoodlit. 36 Ajjtl'ee, Jesus ch'ihlee
gaa geegoohkhyaa shro' dinjii ngjj ahnyag, gaa
deegwahtl'oo jyaa dohnyaa shrg' goovahnyag,
gwagwahtt'oo 13g geegiginkhii. 37 Juu gwiitth'ak
naii gooveenjit gwintl'oo geegwagoolii kwaa
t'igwiizhik, “K'eegwiichy'aa datthak gwinzii
t'ii'in gilyahnyag,” gwint'aii giginkhii haa! “Dinjii
chiitth'ak kwaa gaa ch'iitth'ak nahtsii ts'a' dinjii
viginjik kwaa, gaa ginjik di'jj nahtsii,” ginyaa.

8

Jesus, Dinjii 4,000 Ngjj Ach'ah'al
Matthew 15.32-39

lIzhitgwats'an niighyuk gwahaadhat kwaa ts'a’
chan hee dinjii najj hneelpl Izhik daj' d1n]11
naij, shih giihee'aa gii'jj kwaa nagwaanqu, ts'a'
Jesus ditsyaa, ngijj aanaii ahnyaa ts'a' jyaa gavah-
nyaag, 2 “Jii dinjii naij, tyaa giveenjit tr'igwihdii, juk
t'ee drin tik shaa t'igiinchy'aa, ts'a' gihee'aa gii'lj
kwaa. 3 Goolat najj lyaa niighit gwats'an geedaa
ts'a' nakhwazheh gwits'ee khwajyaa gavaihnyaa
ji'ch'aga'aa kwaa geh'an k'ii'an neegeedaa gwizhit
duulee oo'an t'ee gahaadhal.” nyaa.

4 Vitsyaa najj giiyyghkat, “Dzaa nangwinjir
gwa'an nijin gwats'an shih tr'ooheendal ts'g' jii
dinjii leji nagji gooch'arahah'aa?” 5 “Lyhchy'aa
daanchy'aa akhwa'jj?” nyaa ts'a' Jesus gavahkat.

“Lyhchy'aa 7 tr'ii'jj.” giiyahnyaa.

6 Nankat gwa'an dook'jj dinjii teeljil, najj ahnyaa.
Ajitl'ee lyhchy'aa 7 oonjik ts'g' Vit'eegwijyahchy'aa
mahsj' yeenjit nyag, tt'ee nihtr'ayaazhuu ts'a' dit-
syaa najj antl'eeyiinlii, ants'a' dinjil najj tee gi-
iyaadlii. 7 Ajits'a' chan tuk chy'ah tsal lat chan
g11 11 Jesus Vit'eegwijyghchy'aamahs}' yeen]1t nyaa
nyaa. 89 Dinjii 4,000 najj deegwaht}t oo ch'aroo'aa
giindhan gwik’it ch'igin'al. AijtY'ee vitsyaa naji, 7
tYootyah, zhit deedaan'ajj tr'ooniindhat tineegwig-
wiljik. Ajjtt'ee Jesus, dinjii ngjj oo'an nakhwazheh
gwits'eekhwajyaa goovahnyaa. 10 Ajjtl'ee gwag-
wahkhan, ditsyaa najj haa tr'ihchoh zhit neezhjj
ts'a' Dalmanutha, nahkat gwats'a' gahaajil.

Pharisee Ngjj Geegaroolii Kwaa Ni'in Giiyah-
nyqq

Matthew 16.1-4

11 Pharisee najj giits'a' haajil ts'a' giizheedaa'ee,
“Zheekat gwats'an gwigwii'in diits'a' gwag-
waakijj,” goodhaiinarookhii giiyuunyag eenjit
jyaa giiyahnyaa. 12 Gaa Jesus, veenjit gitr'igwii'ee,
haa gwint'aii khaazhee ts'a' jyaa nyaa, “Jaghaii
zhyaa juk gweendaa dinjii ghlij ts'a' gwigwee'in
gach'oohkat? Nakhwaagwaldak, duuyeh jii
dinjii ¢hlj ts'a' jyaa doonchy'aa nakhwats'a'
gwagwaalkjj t'oonchy'aa.” 13 Gooleehoozhii ts'g'
tr'ihchoh zhit neezhjj ajitYee van ndyhts'gijj
ditsyaa najj haa gwits'eehidii.

Pharisee ts'q' Sadducee Nqjj Haa Gootuh Niituu
Gwagwandak

Matthew 16.5-12

14 Vitsyaa naji Iyhchy'aa giit'ahaachy'aa
aanchy'aa goohoondal gineegildee, 3jjts'a'
lyhchy'aa ch'ihlak zhrih gii'ji. 15 Jesus goots'a'
nich'idiin'gjj, “Dak'oontii, Pharisee naji, aiits'a'
Herod Antipas ngji haa goots']' adak'oontii,
lyhchy'aa zhit Iyh niituu K'it t'igiinchy'aa
t'oonchy'aa.” 16 Nihlihtee giginkhii, tsq
vitsyaa naji jyaa nihlagaanyaq. “Lyhchy'aa tr'ii'jj
kwaa geh'an jyaa nyaa t'inyaa,” giiyahnyaa.
17 Jesus, deeginyaa gavaandaii ts'a' gavaahkat,
“Jaghaii zhyaa Iyhchy'aa tr'ii'jj kwaa eenjit
nihlihtee gookhii? Nik'ee juk deegwinyaa
gaakhwandaii? Zhyaa deegwahtl'oo nakhwayinji'
neeshraahchy'aa? 18 Nik'ee chan ganoondaii?
Nakhwandee gwanlii ji' nik'ee gooh'in?
Nakhwadzee gwanlii ji' nik'ee chan ch'ootth'ok?”

19 “Nijin Iyhchy'aa 5 khandidhiizhuu daj' dinjii
5,000 ngjj eenjit t'ishizhik lyhchy'aa t}'ootyah
zhit daanchy'aa tr'ooniindhat?” “TYootyah 12.”
giiyahnyaa. 20 “Ajjts'a' chan lyhchy'aa 7, dinjii
4,000 eenjit khandidhiizhuu daj', ttootyah zhit
daanchy'aa tr'ooniindhat?” Jesus gavahnyaa.
“TYootyah 7.” giiyahnyaga. 21 “Gwiizhit tth'aii hee
deegwinyga t'igwinyaa gaakhwandaii kwaa?”
gavahnyaa.

Jesus, Bethsaida Kwaiik'it gwizhit Dinjii Vandee
Kwaa, Shrineiinlik

22 Bethsaida kwaiik'it, k'eegiidal dai', dinjii
vandee kwaa Jesus ts'g' giihilchjj ts'q' vakat naan-
jii gilyahnyag, haa giits'a' ch'oodiikwat. 23 Jesus,
ail dinjii vandee kwaa anli' oonjik ts'g' kwaiik'it
geh'at gwa'an gwats'a' yihilchjj. Yindee kat haa
zhrik gjjtl'ee Jesus danli' haa yindee kat naanjik.
“Nik'ee k'eegwiichy'aa gwaah'in?” yahnyaa. 24 Ajj
dinjii oodak yagh'in ts'g' t'iilyahnyag, “Aaha’, dinjii
naijj nal'in, gaa ts'iivii zhit gwa'an neehiidal k'it
t'igii'in.” nyag. 25]Jesus, chan hee dinjii andee kat
nanaanjik, akhai' gwint'aii aakin gwaa'jl naanaii
ts'a’ gwandaa gwinzii gwaah'in needhidlit ts'g'
nijuk datthak gwinzii vaagweech'in. 26 Ajjtl'ee
Jesus, yizheh gwits'ee yihit'e' ts'g', “Zhit kwaiik'it
gwits'ee noozhi' shro'” yahnyaa.

Jesus t'ee Vit'eegwijyghchy'aa Dzaa gwats'q' Yi-
hit'e' T'inchy'aa, Peter Nyqq
Matthew 16.13-20; Luke 9.18-21

27 Ajjtt'ee Jesus, ts'g' ditsyaa nqii haa Caesarea
Philippi kwaiik'it gwachoo gwa'an kwaiik'it gwat-
sal goodlii gwats'a' gahaajil. Gwats'a' geedaa gwi-
izhit gavahkat, “Dinjii najj juu ihlii shagahnyag?”
28 Vitsyaa najj t'ilyahnyaag, “Goolat najj, John chyy
gwats'an ahtsii, nagahnyaa. Ch'izhii najj chan
Elijah inlii, nagahnyaa. Ajjts'a' ch'izhii ngjj chan
Vit'eegwijyahchy'aa Eenjit Ginkhii ch'ihlak inlii,
nagahnyga.” 29 “Nakhwan gji yu'? Juu ihtii
shoonyaa?” nyaa, ts'a' gavahkat. “Christ inlii!”
Peter yahnyag. 30 “Ch'ihlak gaa juu t'ithchy'aa haa
goondak shro'!” Jesus gavahnyaa.

Jesus Khaiinjich'theeghit ts'q' Niheedhaa Geeg-
wandak
Matthew 16.21-28; Luke 9.22-27

31 Aijjttee =zhazhat Jesus, ditsyaa naji
geehiilchya', “Zhit Israel kih dilk'ii najj, giinkhih
kih dilk'ii najj, aiits'a’ chan juu Law eech'aahtan
kwaa ts'a'’ Kkhaiinjich'ishagahahthat ts'g'
shagahaahkhwaa, gjjtl'ee googaa, drin tik
gwahaadhat ajitl'ee neegwihiindaii t'oonchy'aa.”
32 Gwinzii deegwinyga gwigweheetth'ak gwiky'aa
goovaagwandak. Googaa, Peter tthan niygaghchii
ts'a’ gwagwahkhan ginjik nint'aii haa yits'g'
ginkhii, “Jyahts'a' ginkhii kwaa!” yahnyaa.
33 Gaa Jesus lihts'eediil'ee ts'a' ditsyaa naii
nah'in, gwiizhit Peter ts'a' gwint'aii khaginkhee,
“Satan, shihl'eehindii! Nats'ahts'a' ninjich'indhat
Vit'eegwijyahchy'aa vats'an t'oonchy'aa kwaa gaa
dinjii ts'an t'oonchy'aa.” yahnyaa.

34 Ajjts'a' Jesus, dinjii zhat leeljil najj ts'a' ditsyaa
naii haa aanaii ahnyaa ts'a' t'agoovahnyag,
“Nakhwatee gwa'an juu shaa hoozhii niindhan
ji' adanaandee ts'g' nihk'ataa'ee (cross) nakat
inchyaa ts'q' shatgjj hinkhaii. 35 Juu gwandaii
gwizhit gwizhrijh geenjit ideenjit tr'agwah'in
ji' an dahaatsyaa t'inchy'aa. Gaa juu sheenjit
ts'a’ Gwandak Nizjj haa gwandaii gwizhit
geetr'agwaah'in ji' neeheezhii t'inchy'aa.
36 Dinjii nankat datthak ideenjit goonjik gaa
viyinji' an dhidlit ji' aj] dinjii nihk'it gwats'an
gaayiigwahaahtsyaa shroo? Lyaa duuyeh!
37 tLyaa zhyaa, neegwihiindaii geenjit jidii
datthak gwats'an ahtsii ji' gaa duuyeh gwik'it
neegwiindaii t'oonchy'aa. 38 Juk gweendaa
dinjii najj ohlji ts'a'’ veedhoodii kwaa haa
dhohchyy ts'a' gootr'agwaanduu gwanlii, shjj
ts'a' shiginjik haa sha'oozhii @hljj t'ee nijin
Shiti" vich'eegwahndit ts'a'’ zheekat gwich'in
shroodiinyaa naji gooveech'eegwahndit zhit
shji Gwidinji' ihhi ts'a'’ oo'ee neeshizhii ji'
nakhwa'oozhii hahlyaa t'oonchy'aa.”

9

1Ts'g' chan t'agoovahnyaa, “Li'haa nakhwaag-
waldak t'ihnyag, juk nakhwatee nakhwalat ngjj
nigiheedhaa gwats'a' Vit'eegwijyaghchy'aa vat'aii
jiintsii haa Veegwinii'ee zhit needyaa gwagwa-
hah'yaa t'oonchy'aa.”

Jesus, Ch'ijjuk Vigweheechy'aa ts'q'" Vaa
Ch'eegwqhndit
Matthew 17.1-13; Luke 9.28-36

2 Drin nihk1iitik (6) gwahaadhat tt'ee, Jesus,
Peter, James, tsq ]ohn naji haa ddhah choo
kat tthan goo'aii gwa'an gwats'y' gavahaadlii.
Aakin giiyah'jj gwizhit Jesus gavandah ch'ijuk vig-
weech'in naanaii, 3 ts'q' vagwach'aa tyaa ch'ghndit
ts'a' daagaji dhidlit. Jii nakat dinjii ch'ihlak
gaa deegwahtl'oo yik'eech'ahtryaa ji' gaa duuyeh
gwandaa daagajj yahtsii. 4 Ajjtt'ee vitsyaa tik
najj deenaadaj' gwats'an Vit'eegwijyghchy'aa Een-
jit Ginkhii neekwaii, Elijah ts'a' Moses haa Je-
sus ts'a' giginkhii googwah'in. 5 Peter, Jesus
jyaa dahnyaa, “Shigeech'Qaahtan, dzaa tr'iilk'jj
lyaa gwinzii t'igwinchy'aa lee. Tral haa zheh
tik gwarahahtsyaa ch'ihlak gjj neenjit, ch'ihlak
chan Moses 3jits'a' ch'ihlak chan Elijah.” 6 Peter
ts'a’ ch'izhii ngjj gaanjat nagaanaii ts'ajl dee-
heenjyaa gaa gaandaii kwaa. 7 Ts'g' zheek'gh
goodlii ts'g' vagwank'oh gookat t'iizhit, gwiizhit
gwideezhuh zheek'gh gwats'an jyaa nyga. “Jii t'ee
Shidinji' t'inchy'aa, lyaa veet'iihthan t'inchy'aa,
oodoohk'ji’” 8 Gwagwahkhan geelin gwa'an
datthak gaa ch'ihlak gaa gaah'in kwaa, gaa Jesus,
zhrih gaah'in.

9 Ajitl'ee ddhah kat gwats'an k'iidga neegeedaa
gwiizhit Jesus jyaa dakhwa'in goovahnyag, “Dzaa
deegwiizhit gooh'ya' ch'ihlak gaa haagoondak
shro', Gwidinji' ch'ichj' ts'an neegweheendaii
gwats'a' geegoondak shrg'.” 10 Gaa nihlihts'g'
geegiginkhii, ts'a"  nihligwaakat, “Ch'ichj'
gaa neegwiindaii nyga deenyaa t'inyaa?”
Ajits'a' deegavahnyaa gwik'it t'igiinchy'aa
ts'a' giik'eegwahthat. 11 Ajjtt'ee vitsyaa naii

giiyyahkat, “Jaghaii Law eech'gaghtan najj Elijah
tr'ookit k'ineeheedik ginyaa t'iginyga?” 12 Jyaa
gavahnyaa, “Elijah adan tr'ookit neeheedyaa
t'oonchy'aa, datthak shrigweheelyaa ts'a' tr'iilejj
nigwehee'aa t'inchy'aa. Jaghaii Dehtly'aa Choh
zhit Gwidinji' gwintl'oo Kkhaiinjich'iheedhat
ts'a' giits']' t'iheechy'aa ts'a' gwadanakhwatl'oo
gwinyaa? 13 Nakhwaagwahaldak, }i'haa Elijah
ch'adaj' hee Kk'inidik, ts'3' dinjii ngjj dool'ya'
gilyuunyag datthak gwik'it t'igiiyah'ya'. Dehtly'aa
Choh zhit nats'ahts'a' gwadanakhwatl'oo datthak
gwik'it t'igiiyah'ya’' t'oonchy'aa.”

Jesus, Tsyaa Tsal, Ch'anky'aa Iizyy Vizhit
Shrininlik

Matthew 17.14-21; Luke 9.37-43a

14 Nijin ch'izhii vitsyaa najj dilk'ii gw1ts ee
gahoojil daj', dinjii leli naji, aiits'a’ Law
eech'gaghtan lat najl haa vitsyaa eelin ligeeljil
googwaah'in, ts'a' nihzheedagaan'ee lee. 15 Nijin
dinjii najj Jesus gaah'in daj', tr'ahaah'yaa lyaa
gilyuunyaa kwaa ts'a' shoo ginlii haa giits'a'
galhikjil. 16 “Jidii eenjit nihzheedgg'ee?” Jesus
gavahkat. 17 Dinjii leeljil gwitee gwats'an dinjii
ch'ihlak jyaa nyag, “Geech'gaghtan, shidinji' vizhit
ch'anky'aa 1izyy t'inchy'aa, ts'g' ginkhii kwaa aji
veenjit gwinzii neegwahahtsyaa geenjit nats'y'
hoolchjj. 18 Nijin ch'anky'aa iizyy neeyuundak
daj' nankat gwats'g' t'eehaadhak, ajits'a' viyik
gwats'an goghoh tr'aatuu, ts'a'’ dagho' chan
nihts'a' oon'al ts'a' naghwa'aadhak. Nitsyaa naij
ch'anky'aa iizyy vizhit gwats'gnh gihleehohchjj
gavaihnyga gaa khyy' t'igii'in.”

19 Jesus ditsyaa najj jyaa dahnyaa, “Lyaa
nakhwagwik'injigwiighit kwaa tee shakhwandaii
nahoihnyga!  Deegwahkhyuk zhyaa nakhwaa
t'ihihchy'aa shoohnygq?  Ail chyaatsal dzaa
shats'a' hohchjj!” 20 Jesus ts'a' nigiiyaghchij,
ch'anky'aa iizyy Jesus niil'in gwagwahkhan
tsyaa tsal gwint'aii daatrat iltsgjj ts'a' nankat
nat'aangjj ts'a'’ neekhiital gwiizhit goghoh
viyik gwats'an tr'aatuu. 21 “Deegwahkhyuk jyaa
dinchy'aa?” Jesus yiti' oahkat. “Tr'iinin tsal, nilii
daj' gwats'an jyaa dinchy'aa t'inchy'aa. 22 Yehdaa
tr'igwihee'aa eenjit ch'anky'aa iizyy gwinlejj ko'
ts'a’ chyy zhit t'eeyahahthal gwik'eegwandaii.
Khan gwik'it ni'yaa ji' neeshraahchy'aa
diinoiinyaa ts'g' diits'inyaa!” yahnyaa. 23 “Aahg’,
nakhwan gaa nakhweenjit gach'agwadhan
t'oonchy'aa! Dinjii gwik'injiighit daj', jidii
datthak veenjit gach'agwadhan t'oonchy'aa.”
Jesus nyaa. 24 viti' zhat gwagwahkhan
khashraa'iintrat, “Gwik'injihkhit, gaa jyaa
dagwahtl'oo gwik'injihkhit kwaa t'oonchy'aa,
gwandaa gwik'injihihkhit eenjit shits'iinyag!”
yahnyaa.

25 Ts'g' nijin Jesus dinjii leji leeljil najj zhat
gooveelin nijyaa nigweel'in dgj' ch'anky'aa iizyy
ts'a' gwint'aii khaginkhee, “Ch'anky'aa ch'iitth'ak
tr'iinkhaii ts'g' chan ch'ihlok gaa vizhit neenoozhit
shro'’” yahnyag. 26 Ch'anky'aa iizyy, gwat'aii
azhral ts'g' tsyaa tsal gwilejj neet'eehaadhak ts'a'
daatrat yiltsgji giitl'ee yats'an khaiinzhii. Ajj
tsyaa tsal niindhat k'it viyiichy'aa, ts'q' “Niindhat

t'inchy'aa!” datthak giiyahnyaa. 27 Googaa, Je-
sus, tsyaa tsal anli' oonjik ts'a' ndak nineeyitkhin
aiits'a' ndak nadhat yittsgji. 28 AjitY'ee nijin Je-
sus zheh nihdeiinzhii daj', gji zhit gwizhit tthan
go0'aii vitsyaa najj giiyyahkat, “Jaghaii ditkhwan
khyy' ch'anky'aa iizyy, kharahchijj?” giiyahnyaa.
29Ts'g' t'agoovahnyag, “Geeghaih nakwaa, ts'a' jii
ch'anky'aa iizyy k'it t'inchy'aa t'ee khadigiriinjii
haa gwizhrjh kharahchik t'inchy'aa.” Jesus nyaa.

Jesus Chan Hee Niheedhaa Geeginkhii

Matthew 17.22-23; Luke 9.43b-45

30 Jesus ts'a' ditsyaa nagji haa zhat gwats'an
gihleegahoojil ts'a' Galilee gwideetaa nigiinjil.
Jesus nijin dhidii dinjii ngjj yaandaii geet'iindhan
kwaa, 31 ditsyaa najj goaghtan geh'an jyaa
goovahnyqq, “Gwidinji’ tr'ahaahkhwaa
geenjit dinjii ngjj antleegiihahchyaa ts'a' drin
tik gwahaadhat ajitfee neegweheendaii
t'oonchy'aa.” 32 Gaa jii geech'gaghtan deegwinyaa
t'igwinyga gaagiindaii kwaa, ajits'a' chan
gilyuuhaahkat eenjit gatr'agogwaanyaa.

Juu Ch'andaa Hil'ee

Matthew 18.1-5; Luke 9.46-48

33 Capernaum kwaiik'it k'eegiidal, ts'a" zheh ni-
hdeegiinjil tF'eg Jesus, ditsyaa najj oahkat, “Nijin
K'ii'ee tgji gwinjik tr'eedaa daj', jidii eegoohkhii
t'oohnyaa?” gavahnyaa. 34 Gaa giidii ginkhe'
kwaa geh'an nijin K'ii'ee tajl gwinjik geedaa
daj' nihzheedagaan'ee ts'3' “Juu ch'andaa hil'ee?”
ginyaa. 35 Jesus naadii ts'a' ditsyaa 12 najj
aanaii t'ahnyag, “Juu adan tr'ookit oihki' yiind-
han ji' dinjii tee datthak khazhak nadahaachyaa

tYee ji' gwizhrih tr'ookit heelyaa, gijts'a' juu najj
datthak eenjit gwitr'it t'agwahah'yaa gwizhrjh
alitl'ee tr'ookit veegwehee'aa t'oonchy'aa.” nyaaq.
36 Tr'iinin tsal oonjik ts'g' goots'a' naahchij, ts'a’
goots'a' nadhat gwiizhit danli' haa yeelin need-
hanjik ts'a' t'agavahnyag, 37 “Juu tr'iinin tsal
shoozhri' zhit shoo nilii haa oonjik t'ee shji chan
sheenjit shoo nilii t'oonchy'aa. Juu sheenjit shoo
nilii t'ee shjj zhrjh sheenjit shoo nilii kwaa gaa zhit
juu dzaa gwats'a' shihil'e' chan eenjit shoo nilii
t'inchy'aa.”

Juu Diits']' T'inchy'aa Kwaa, T'ee Diineenjit
T'inchy'aa.

Luke 9.49-50

38 John, jyaa yahnyaa, “Geech'oaghtan, dinjii
ch'ihlak noozhri' zhit ch' anky aa lizyy d1n]11
ts'an gihleehilchjj tr'agh'ya' ts's' jyaa ni'in
kwaa varahnyga, diitee gwats'an nilii kwaa
geh'an.” 39 Gaa Jesus t'iiyahnyaq, “Jyaa
dakhwa'in kwaa, vohnyg' shrg', juu shoozhri'
zhit gwigwee'in t'agwah'in zhat gwagwahkhan
duuyeh Kk'eegwiichy'aa tr'agwaanduu shats'a'
t'ii'in t'oonchy'aa. 40 Juu diits'a' nich'itsahthat
kwaa, ajjt'ee diineenjit nadhat t'oonchy'aa. 41 Jii
t'ee lyaa nakhwaagwaldak t'ithnyag, juu Christ
vats'an ghlji geh'an chyy nakhwant!'eiinkaii, jidii
tsal gailyligwigwiltsajj lyaa goots'an heelyaa.”
Jesus goovahnyag.

Dinjii Tr'agwaanduu Tr'agwah'in Tr'ahahtsyaa
Kwaa.
Matthew 18.6-9; Luke 17.1-2

42 “Tii tr'iinin K'it t'inchy'aa shik'injiighit ajj
juu tr'agwaanduu t'ii'in yahtsii ji', gij juu jyaa
dii'in yahtsii vak'oh chan kii choo dirilchaa
ts'a' chyy choh kat oondaa t'eerihiilnaii ji' ts'aij
gwandaa vidivee gweheezyaa. 43 Ajjts'q' nanli'
tr'agwaanduu t'ini'in nahtsii ji' vik'eech'iint'ii!
Nanli' ch'ihlak kwaa haa gwandaii ndaanga'aj'
kwaa gwats'a' hoiizhii ts'ajj gwinzii. Izhit kwaa
ji' nanli" neekwaii gwanlii haa hell gwizhit ko'
nikyaa kwaa zhit hinkhaii gjj zhit ts'ajj gwiizyy.
44 (Izhit gwizhit gyyy khit ninghit kwaa ts'a'
gwatthgj' a'aa, ts'a' ko' ak'an ts'a' nikyaa kwaa!)
45 Ajjts'a' nakwai' tr'agwaanduu t'ini'in nahtsii
ji' vik'eech'iint'ii! Nakwai' ch'ihlak kwaa haa
gwandaii ndaanag'aj’ kwaa gwats'a' hoiizhii
ts'ail gwinzii. Izhit kwaa ji' nakwai' neekwaii
gwanlii haa hell gwizhit t'ee naraahkhii aiizhit
ts'ajl gwiizyy. 46 (Izhit gwizhit gyyy khit ninghit
kwaats'a' gwatthaj'a'aa, ts'a' ko' ak'an ts'a' nikyaa
kwaal!) 47 Ajjts'q' t'ee nandee tr'agwaanduu t'ini'in
nahtsii ji' khaiin'gjj ts'a' oo'an haahkhii! Nandee
ch'ihlak haa Vit'eegwijyghchy'aa Veegwinii'ee
nihdeiinkhaii ts'ajj gwinzii, nandee neekwaii
gwanlii haa hell gwizhit t'ee naraahkhii aiizhit
ts'aji gwiizyy. 48 (Izhit gwizhit gyyy khit ninghit
kwaats'g' gwatthaj'a'aa, ts'a' ko' ak'an ts'a' nikyaa
kwaa!)

49 “Juu najj datthak ko' haa shroodiinyga
heelyaa, nilii iizyy heelyaa gwits']' vakat lisil
deeranjal ajj gwik'it Vit'eegwijyghchy'aa vats'a’
ataiinjiirahtsii Kk'it t'oonchy'aa. 50 Lisil, shih
kat deeranjal daj' gwinzii vagwandaii gwik'it
nakhwant'ee nakhwanee'ok dinjii ngjj ts'a' ohtsii

ts'a' tsinehdan zhit nihlaa gohdaii.”

10

Jesus Juu Da'at akwat Dakai' Akhoonyqq Ngjj

Eenjit Geech'ggghtan
Matthew 19.1-12; Luke 16.18

1 Aijtl'ee zhat gwats'an gihleehoozhii ts'a'
Judea nahkat gwats'a' haazhii, ts'a' Jordan han
nduyhts'ajj niinzhii. Chan hee dinjii lejj vaa lineeljil
ts'a'’ gweedhaa datthak geegoovaahtan gwik'it
chan hee geegoovaahtan. 2 Pharisee lat naij
giits'a' haajil ts'q' goodhaii nigiihaahthal geenjit
giiyyahkat, “Diihaa gwandalk, jii dii-law zhit dinjii
khan da'at akhooheenjyaa lee t'oonchy'aa?”
gilyahnyaa. 3 “Moses va-law nakhwant}'eiin'gji
zhit deekhwa'yaa nakhwarahnyag?” nyaa ts'a'
Jesus gavaahkat. ¢ “Dinjii, da'at akhahoonjyaa
geenjit dehtly'aa diheentl'oo ajjtl'ee da'at
antl'eeyahahchal, Moses va-law kat jyaa digwinyaa
t'oonchy'aa.” gilyahnyaa.

5 “Geenakhwaraahtan geenjit nakhwaa
googwantrii ts'g' nakhwakiitth'an dach'at geh'an
Moses jii law nakhweenjit daantl'oo.”  Jesus
gavahnyaa. ¢ Gaa tr'ookit dgj' Vit'eegwijyghchy'aa
jii nan datthak iltsajj daj' Dehtly'aa Choh zhit
jyaa digwinyag, ‘Vit'eegwijyghchy'aa dinjii ts'g'
tr'injaa haa iltsajj t'oonchy'aa. 7]Jyahts'a' geh'an
zhit dinjii, dahan ts'g' diti' haa ihleeheehaa ts'a'
da'at haa t'iheechy'aa. 8 Ajits'a' jii neekwaii
najj ch'ihlak giheelyaa.’ Juk gwats'an neekwaii
giheelyaa kwaa gaa ch'ihlak zhrih giheelyaa.
9 Vit'eegwijyahchy'aa nihtaa nagoovahchijj geh'an

dinjii ch'ihlak gaa nihts'an tr'agoogahahchyaa
kwaa t'oonchy'aa.”

10 Nijin zheh nihdineegeejil daj' jii Jesus dei-
hnya' eenjit vitsyaa najj giiyyghkat. 11 Ajijts'a’
jyaa gavahnyag, “Juu dinjii, da'at akhoonyag ts'g'
ch'izhii tr'injaa noonjik ji' gjj dinjii, da'at ts'a'
adultery t'ii'in t'ii'in. 12 Ajj gwik'it, juu tr'injaa,
dakai' akhoonyaa ts'a' ch'izhii dinjii neeyuunjik
ji" @il tr'injaa, dakai' ts'a' adultery t'ii'in t'ii'in.”
gavahnyaa.

Jesus, Tr'iinin Tsal Ngjj Ts'iheenjyaa Eenjit
Gookat Naanjik.

Matthew 19.13-15; Luke 18.15-17

13 Dinjii lat tr'iinin tsal najj Jesus ts'a' gahaadlii,
gook'aa nahaandal geenjit, gaa vitsyaa najj jyaa
dakhwa'in kwaa googahnyaa. 14 Gaa nijin jyaa
gil'in, Jesus gwaah'in daj' vik'ji goodlit ts'q' dit-
syaa naji t'ahnyaa, “Tr'iinin shats'a' hijyaa naij,
zhyaa goovoh'in, juu tr'iinin k'it t'inchy'aa najj
t'ee Vit'eegwijyahchy'aa Veegwinii'ee goots'an nilii
t'inchy'aa. 15 Lyaa nakhwaagwahaldak t'inyaa, juu
Vit'eegwijyahchy'aa Veegwinii'ee, tr'iinin tsal K'it
goonjii kwaa ji' duuyeh nihdghkhaii.” 16 Ajjtt'ee
digin haa tr'iinin tsal naj] eelin nooljik ts'a'
goots'iheenjyaa geenjit gook'aa naanjik.

Dinjii Valaraa Gwanlii

Matthew 19.16-30; Luke 18.18-30

17 Jesus gihleehidii gwiizhik dinjii ch'ihlak
yats'a' naangik ts'g' yats'a' nikiigwiintthaii,
ajitt'ee yuahkat, “Geech'Qgghtan nizj]l inlii,
gwandaii ndaangg'aj'’ kwaa shi'yaa geenjit
deeshi'yaa goo'aii?” yahnyaa. 18 “Jaghaii nizjj

shaiinygg?” Jesus yuahkat.  “Ch'ihlak gaa
nizjj kwaa gaa Vit'eegwijyahchy'aa zhrih nizjj
t'oonchy'aa. 19 Moses va-law kat jyaa digwinyaa
gaakhwandaii, ‘Dinjii ehdaa tr'agoiin'aa shrg'!
Nakaj' akwat na'at nilii kwaa haa oiinchj' shro'!
Ch'gjj'ii shro'! Ch'izhii dinjii eenjit oonts'it
shro'' Ninjigoonzhii shrg' Niti' ts'a' nahan haa
yinjiithooh'ee.” ” 20 “Geech'gaghtan, tsyaa tsal ihtii
daj' gwats'an jii datthak gwik'it t'ishi'ya'!” jii dinjii
yahnyaa.

21 Jesus ch'eet'igwiniindhan haa yindee
ts'a' gwinzii yah'in ts'a' tiiyahnyag, “Jii
k'eegwiichy'aa ch'ihlak t'ini'in gwat'aahchy'aa,
oo'an nizheh gwits'eehindii ts'a' nik'eiich'ii
datthak laraa t'jj gwantl'eiinlii ajjtl'ee, aii
laraa juu neeshraahchy aa naji antteiinlii,
jyaa dinizhit ji' zheekat gaiiyiigwahahtsyaa
neenjit gwehee'aa. Ajjtl'ee shatgjj hinkhaii ts'g'
shitsyaa inlii.” 22 Nijin gjj dinjii jii gwiitth'ak
daj', vinin ch'ijjuk tiizhik ts'a' lyaa valaraa
gwanlii geh'an tr'igwidii haa gihleehoozhii.
23 AjjtY'ee Jesus ditsyaa naij tee gwaagh'in ts'a'
jyaa gavahnyag, “Deegwahtl'oo gwagwantrii
li', dinjii valaraa gwanlii Vit'eegwijyghchy'aa
Veegwinii'ee nihdeeheehaa geenjit.” 24 Vitsyaa
naij lyaa geegwagoolii kwaa gooveenjit t'inyaa,
gaa Jesus chan hee t'agoovahnyag, “Shigii najj,
Vit'eegwijyahchy'aa Veegwinii'ee nihdeereheedaa
geenjit lyaa gwagwantrii t'oonchy'aa! 25 Camel
ajj tthah tsal tl'i'tsii gwinkee heekhaa, ajj zhit
ts'ajl gwagwantrii kwaa gaa Vit'eegwijyghchy'aa
Veegwinii'ee izhit dinjii valaraa gwanlii
nihdeeheehaa, aji ts'qii }lyaa gwagwantrii

t'oonchy'aa.”

26 Jyaa nyaa daj' vitsyaa najj gwandaa
gooveenjit geegwagoolii kwaa t'iinyaq, ajjts'a’
t'inihlagaanygg, “Akwaa ji' juu dee neeheezhii?”
ginyaa. 27 Jesus goovah'in ts'q' t'agoovahnyaa,
“Jii nankat dinjii ngjj eenjit gach'agwadhan
kwaa gaa Vit'eegwijyahchy'aa gjj jidii datthak
veenjit gach'agwadhan t'oonchy'aa.” 28 Ajjtt'ee,
Peter khagiinkhee, “Dzaa gwaah'in, diikhwan
jidii datthak akharoonyaa ts'a' naa tr'ahaajil
ts'a' nitsyaa tr'aadlit.” 29 Jesus t'agavahnyaga,
“Aahg', jii datthak geenjit nakhwaagwahaldak,
juu dizheh, akwat dachaa akwat dijuu akwat diti'
akwat dahan, akwat digii, akwat dagwanzhih
dehk'it, kwaii datthak sheenjit, gjjts'a' Gwandak
Nizjj eenjit datthak akhagoonyaa ji', 30 juk drin
gweedhaa gwizhit gwandaa neegooheendal
t'oonchy'aa. 100 gwandaa t'aanchy'aa: zheh,
dachaa, dijuu, dahan, digii, dagwanzhih dehk'it
jii kwaii datthak gwandaa t'agwaanchy'aa
neegooheendal ts'a'’ chan gwintl'oo sheenjit
khaiinjich'igiheeghit gaa aijtl'ee yeendaa ji'
gwandaii ndaanag'aj' kwaa hee'yaa. 31 Lejj
najj juk tr'ookit nilii gjj najj t'ee ji' kKhaiinkgg
nineegoorahahchyaa gaa yeendaa ji' juu
leii naji juk ji' khaiinkgo dilk'ii najl tr'ookit
nineegooraheelyaa t'oonchy'aa.”

Jesus Juk T'ee Tik Gwagwaanchy'aa Niheedhaa
Geeginkhii

Matthew 20.17-19; Luke 18.31-34

32 Jesus, ts'a' ditsyaa ngjj haa taih kat
k'iidak Jerusalem gwats'a' geedaa gwiizhit,

Jesus ditsyaa najj tsii ahaa, 3jjts'a' vitsyaa
naii nijuk gwats'a' geedaa gaagiindaii geh'an
gagnjat, ts'a" zhit juu gootaji adaa ngjj chan
gagnjat.  Jesus t3ji gwinjik geeghaih gwa'an
ditsyaa 12 nagjj khaihlan niinlii ts'3' chan
hee deegiiheelyaa datthak gavaa gwaandak.
33 Jesus t'agoovahnyaa, “Ch'oodgohk'ij, yeedee
Jerusalem gwats'y' tr'iheedaa, izhit t'ee giinkhih
kih dilk'ii ngjj, ts'a' Law eech'Qaghtan naji haa
Gwidinji' gavantl'eehahchyaa. Tr'agwaanduu
t'ii'in githaanjyaa ts'a' giiyehdaa tr'igwihee'aa
ts'ajl gwinzii ts'a' Jews nilii kwaa najj giiyehdaa
tr'igwiheedaa geenjit antteegiihahchyaa. 34 Izhit
zhat giiyeeheedlaa, ts'a' gik'aa gaa heezhree
ts'a' viitrii K'it t'inchy'aa haa giiyahahtrii gjjtt'ee
gilyehdaa tr'igwihee'aa. Gaa drin tik gwahaadhat
tY'ee neegweheendaii t'inchy'aa.” gavahnyag.

James ts'q' John Haa K'eegwiichy'aa Geenjit Gi-
lyyqhkat

Matthew 20.20-28

35 Aijtt'ee, Zebedee vidinji' James ts'g' John
haa Jesus ts'a' gahaa'oo ts'a' t'igilyahnyaa,
“Geech'gaghtan, k'eegwiichy'aa geenjit naroohkat
gwiindhan.” ginyaa. 36 “Nakhweenjit deesho'ya'
shohnyag?” Jesus gavahkat. 37 ts'q' t'iginyaa,
“Nijin Neegwinii'ee Ch'eegwahndit nihdeiinzhii
ji' K'eedeegwaadhat yakat doodii kat doiindii
gwiizhit nishriits'ajj ts'a' natlt'ohts'gjj haa tr'oodi'.”
giiyahnyaa. 38 Jesus, t'agavahnyaa, “Jidii
geenjit ch'oohkat t'ohnyaa gaakhwandaii kwaa.
Khaiinjich'ireheeghit gwichyy tyah ts'an chyy
shihinjyaa khan akhwanjyaa lee t'oonchy'aa?

Nats'ahts'a' chyuy shats'an tr'ahahtsyaa gwik'it
khan chyy nakhwats'an tr'ahahtsyaa lee
t'oonchy'aa?” 39 “Khan gwik'it t'igwehee'yaa
t'oonchy'aa.” giiyahnyaa.

Jesus, jyaa gavahnyaa, “Lahchy'aa gwik'it
gweheelyaa, jidii chyy tyah zhit chyy shihinjyaa
nakhwan chan khahoonjyaa gwizhrih goo'aii.
Ajits'a' chan nats'ahts'a' khaiinjich'ireheeghit
chyy shats'an tr'iltsajj gwik'it nakhwan chan
chyy nakhwats'an tr'ahahtsyaa t'oonchy'aa.
40 Gaa shishriits'qjj ts'a' shatl'ohts'aji haa
hohdyaa aji nakhwant}t'eegwihih'aa eenjit gwik'it
sheegoo'aii kwaa. Jii t'ee Vit'eegwijyghchy'aa
thok dinjii vats'an heelyaa neekwaii eenjit
ch'adaj' hee gwiltsajj, gjj Vit' eegwuthchy aa adan
zhrih gavantleegwehee'aa goo'aii t'oonchy'aa.”
41 Nijjin vitsyaa 10 naji gwigwiitth'ak daj',
James ts'3' John haa ts'q' zhigaants'jj. 42 Aiijts'g'
Jesus dats'a’ nagoovinlii ts'g' jyaa gavahnyaa,
“Zhit  juu gwik'injiighit kwaa ngjji tee
goots'a' k'eedeegwagwaadhat ts'a' juu goots'y'
k'eedeegwaadhat nilii t'ee shruk haa goots'y'
k'eedeegwaadhat gaakhwandaii. 43 Jii jyahts'a'
t'igii'in, gji nakhwan t'ee jyaa dakhwa'yaa kwaa
t'oonchy'aa, nakhwatee ch'ihlee Kkhaihkwaii
oihli' yindhan ji', nijin geenjit khaihkwaii nilii
geenjit slave heelyaa gwizhrjh goo'aii. 44 Ajjts'a'
nakhwatee ch'ihlee, adan tr'ookit oihli' yindhan
ji' gooveenjit datthak slave khohlyaa gwizhrih
goo'aii. 45> Gwidinji' gaa dinjii naij yeenjit slave
heelyaa geenjit dzaa nankat gwats'a' haazhii
kwaa. Gooveenjit gwitr'it t'agwahaah'yaa ts'g'
dinjii lejj najj neeheezhii geenjit githaahkhwaa.”

goovahnyaa.

Jesus, Dinjii Bartimaeus Vandee Kwaa Ajj
Gwaqqh'in Nittsqjj

Matthew 20.29-34; Luke 18.35-43

46 Jericho kwaiik'it gwachoo k'eegiidal ts'q' Je-
sus, ditsyaa ts'g' dinjii lejj najj teeljil haa gihleehidii,
gwiizhit dinjii vandee kwaa Timaeus vidinji', Bar-
timaeus oozhii laraa eenjit ch'oodiikwat nilii,
taii gwinjik geeghaih dhidii. 47 Nijin Jesus,
Nazareth gwats'an t'ii'in gwiitth'ak daj', azhral,
“Jesus, yeenii David vidinji', neeshraahchy'aa
shoiinyaa!” nyaa. 48 Dinjii lejj naij shruk haa
“Deegwahtsai' kwaa!” giiyahnyag. Gaa nihKk'it
gwint'ail azhral ts'3' jyaa nyaa, “David vidinji'
neeshraahchy aa shoijinyaa!” 49 Jesus, ndaani-
inzhii ts'g' ]yaa nyaa, “Aanaii vohnyaa.” goovah-
nyaa. Alits'a' dinjii vandee kwaa aanaii agah-
nyaa ts'a’, “Ndak ninkhaii ts'g' shoo iinlii, aanaii
nahnyag t'inchy'aa.” giiyahnygaa. 50 Dach'adak
ik neetr'aangjj tl'ee ndak niltlee ts'a' Jesus ts'g'
haazhii. 51 “Neenjit deesho'ya' shojinyaa?” Je-
sus, yahnyaa “Geech'gaghtan, chan hee gwal'in
neeshooli' nihthan.” yahnyaa. 52 “Oo'an nee-
hindii, nigwik'iinjigwiighit neenjit gwinzii neeg-
wiltsgjj t'oonchy'aa.” Jesus yahnyaa. Gwag-
wahkhan gwaah'in neekhwadlit ts'a' tajj gwinjik
Jesus tajj haazhii.

11
Jerusalem Gwich'in Nqjj Shoo Haa Jesus Kat
Gahaajil
Matthew 21.1-11; Luke 19.28-40; John 12.12-19

1 Nijin Jerusalem gwats'a' niighit kwaa geedaa
gwiizhit Bethphage kwaiik'it ts'a' Bethany
kwaiik'it geeghaih Taih Vakat Olives Nahshii ajj
zhit k'eegiidal gjj zhit gwats'an Jesus, ditsyaa
neekwaii ngji oo'an dits'ii goovihit'e', 2 ts'g'
t'agoovahnyag, “Zhit kwaiik'it goo'aii gwats'a'
ho'oo. Izhit nihdgg'oo gwagwahkhan donkey gii
tsal zhat dakhwachaa hgogh'yaa. Alit'ee gwehKkiij
neegiihahchik kwaa. Gwats'an tr'oochjj ts'q' dzaa
gwats'a' hohchji. 3 Jaghaii jii jyaa dakhwa'in?’
Nakhwarahnyaa ji', ‘K'eegwaadhat yat'aghchy'aa
ts'a" yat'aghchy'a’ gwagwahkhan gwantl'ee
neeyahahchyaa t'oonchy'aa.” vohnyaa.”

4 Ajits'a’ gwats'a' gahaajil ts'a' donkey gii
tsal gindeiinvyaa K'it tajj gwinjik geeghaih
dakhwachaa agwagwah'aji ts'a'’ gwats'an
deeneegiiyin'at gwiizhit, > zhat gwa'an
dinjii neiilzhii ngjj t'agoogahnyaag. “All
donkey gii tsal jaghaii danoh'at t'akhwa'in?”
googahnyaa. 6Jesus, dohnyaa gavahnyaa, gwik'it
t'agoogahnyag, ts'a'’ zhyaa gihleegahoo'oo ts'g'
zhyaa googah'in. 7 Ajj donkey gii tsal Jesus
ts'a' giihilchjj ts'a' digi'ik giikat deedhidlii ts'a'
Jesus yakat daandii. & Dinjii lejj najj digi'ik
tajl gwinjik gideekwaii nilii ts'g' ch'izhii najj
chan t3jj geeghaih ah ch'at'an choo nilii aji
khagit'ii taii gwinjik gideekwaii nilii. 9 Juu
yits'ii haajil ts'3' juu yatajj adaa haa gazhral
ts'a' jyaa ginyaa, “Vit'eegwijyahchy'aa jiintsii
deerahoh'ee! Juu K'eegwaadhat voozhri'
zhit ahaa ajj Vit'eegwijyaghchy'aa vaa oo0lj'!
10 Vit'eegwijyghchy'aa deerahoh'e'! Diitsii

yeenii King David veegwinii'ee ts'an ahaa
Vit'eegwijyahchy'aa vaa oolj'.”

11 Nijjin Jesus Jerusalem kwaiik'it gwachoo
nihdeiinzhii dgj' Kharigidiinjii Zheh nihdeiinzhii,
ts'a'’ gwizhit datthak gwaah'in, Gaa ch'adaj'
hee drin tlan gehtl'ee goodhat geh'an,
Bethany kwaiik'it gwats'a' ditsyaa 12 naji haa
gwits'eehoozhii.

Jesus, Jak Fig Dachan Nats'an Neech'irehee'aa
Kwaa Ahnyqq.

Matthew 21.18-19
12 Gehdaa drin gwandaa, Bethany gwats'an

neegeedaa gwiizhit Jesus vizhit gwitts'ik, 13 ts'g'
niighit gwats'an Fig dachan vakat ch'at'an
gwanlii neel'in gjits'q' yats'a' haazhii vakat Figs
shrop yuunyaa eenjit, gaa yakat ch'at'an zhrjh
agwah'aij, tth'aii hee Figs hahshii nagwaaghyii
kwaa geh'an. 14]Jesus, Fig dachan ts'g' khaginkhee,
“Chan ch'ihlok gaa nats'an Figs neerahee'aa
kwaa t'oonchy'aa!” 3jj jyaa nyaa vitsyaa naij
gityiitth'ak.

Jesus, Kharigidiinjii Zheh gwats'q' Haazhii

Matthew 21.12-17; Luke 19.45-48; John 2.13-22

15 Nijjin Jerusalem k'eegiidal daj' Jesus, juu vaa
adaa ngjj haa Kharigidiinjii Zheh nihdeiinzhii
ts'a' juu ch'ookwat naijj ts'a' zhit vach'arookwat
ngji datthak Kharigidiinjii Zheh gwats'an
cheehaanzhit. Ch'adanh nahkat gwalaraa
ookwat naj] vakaii'aa khataanahjil, ts'a' chan
vakat daraadii ts'a' chiitsal pigeons ajj vizhit
dilk'ii kwaii gavarahookwat nilii kwaii datthak
khatganahjil. 16 Ts'a' ch'ihlee gaa Kharigidiinjii

Zheh gwizhit k'eiich'ii nihdeegiheelyaa goots'a'
t'agwahthan kwaa. 17 Ajjtt'ee dinjii najj gwaaghtan,
ts'a’ jyaa nyaa, “Jii t'ee Dehtly'aa Choh Kkat
dagwanakhwatl'oo ts'g' Vit'eegwijyahchy'aa jyaa
nyaa, ‘Shizheh t'ee jii nankat dinjii nihlehjuk
t'iichy'aa najj datthak eenjit khadigireheejyaa
zheh gwarahaanjyaa t'oonchy'aa’ Gaa
nakhwan 3ajj juu ch'an'jj najj gwizhit geegoh'ik
ch'agahaan'yaa gjj geenjit zheh nagoo'aii.”

18 Jii giinkhih kih dilk'ii ts'a' Law eech'gaghtan
naii haa nijin deezhik giiyeegwiitth'ak daj,
gwagwahkhan giiyghdaa tr'igwihee'yaa giiyeenjit
gwankagantii. Gaa dinjii lgjj leeljil najj datthak
geegwaroolii kwaa gooveenjit geech'oorahtan
geh'an Jesus agaanjat. 19 Zhat khaa nagwaanaiij
daj', Jesus ts'g' ditsyaa naij haa kwaiik'it gwachoo
gihleegahoojil.

Fig Dachan, Gwandak Haa Geech'gqghtan
Matthew 21.20-22

20 Gehdaa vanh daj' hee taij gwinjik geedaa
gwiizhit ts'livii vakat Figs nahshii gah'in ajj
dachan vaghat gwats'a' datthak dahkyaa lee
gwagwah'in. 21 Peter ajj gwehkiji dgj' deegwiizhik
ganaandail ts'g' Jesus, t'ahnyag, “Geech'gaghtan,
dzaa gwaah'in, yagha' Fig dachan chan ch'ihlok
gaa vakat neegwahaanzhii kwaa vaiinyag chy'aa
chan an dhidlit fee!”

22 Jesus aii jyaa goovahnyaa,
“Vit'eegwijyahchy'aa deehee'yaa datthak
gwik'it t'ihee'yaa vik'injuhkhit. 23 Yyaa
nakhwaagwahaldak, juu nijin ch'ihlee didrii
zhit gwik'injihkhit ts'g' jii ddhah ndak ninkhaii

ts'a' chyuy choh zhit oodaa hinkhaii vaihnyaa ji'
gwik'injiighit geh'an gwik'it t'igweheenjyaa ts'g'
gwik'it gwehee'yaa t'oonchy'aa. 24 Jii geenjit
nakhwaagwaldak t'ihnyag, nijin khagadohjii
daj' gwik'injigwiighit haa Kk'eegwiichy'aa
eenjit ch'oohkat ji' nakhwantteegwirehee'aa
gwik'injohkhit ji' jidii ach'oohkat datthak
nakhwantt'eegwireheelyaa t'oonchy'aa. 25 Ajjts'a'
nijin, ndak nohthat haa Kkhagadohjii daj'
nakhwanee'ok dinjii ch'ihlee haa nakhwaa
gwit'igwiin'ee ji' datthak geenjit oo'an gwahohlii,
jyahts'a'  gwik'iighai" Zheekat Nakhwati’
nakhwatr'agwaanduu datthak nakhweenjit oo'an
gweheelyaa t'oonchy'aa. 26 Gaa nakhwanee'ok
dinjii najj nakhwats'a' tr'agwaanduu t'ii'in
gooveenjit oo'an gwahoolii kwaa ji', Zheekat
Nakhwati' chan duuyeh nakhwatr'agwaanduu
nakhweenjit oo'an gwihihlii t'inchy'aa.”

Jesus, Jidii T'aih Haa T'ii'in Giiyyqghkat

Matthew 21.23-27; Luke 20.1-8

27 Chan hee Jerusalem Kk'ineegiidal. Aijtl'ee
Jesus Kharigidiinjii Zheh nihdeiinzhii ts'g' zhit
gwa'an neehidik gwiizhit, giinkhih kih dilk'ii naij,
ts'g' Law eech’gqqhtan naij, ts'a" Israel kjh dilk'ii
najj haa Jesus ts'a' nigiinjil. 28 Ajjts'a' giiyyahkat,
“Jii jyaa deeni'yaa geenjit juu t'aih nantl'eiin'ajj
t'ini'in?” giiyahnyaa. 29 Jesus t'agoovahnyaa,
“Jii ch'ihlak eenjit nakhwahalkat, gji deihnyaa
t'ihnyga shaagoondak ji' juu vats'an t'aih haa
t'ishi'in nakhwaagwahaldak. 30 Jii shaagoondak,
nijin gwats'an John t'aih oonjik t'ii'in chyy
gwats'an hahtsyaa geenjit. Vit'eegwijyghchy'aa

vats'an akwat dzaa nankat dinjii ngjj ts'an?”
31 Deegiheenjyaa li' geenjit nihzheedagaan'ee,
“Vit'eegwijyahchy'aa vats'an gwinyaa ji' chan
jaghaii John vik'injuhkhit kwaa? Diinahggnjyaa
t'inchy'aa.” ginyaa. 32 Gaa jii nankat dinjii najj
ts'an gwinyaa ji'...” (Zhat dinjii najj datthak
John, Vit'eegwijyghchy'aa Eenjit Ginkhii t'inchy'aa
ginyaa ts'y' gwik’injigiighit geh'an. Zhat dinjii ngjj
agaanjat.). 33 Alits'a' Jesus “Gaagwiindaii kwaa.”
agahnyaa. Ajitf'ee Jesus t'agoovahnyaa, “Shant'ee
jii t'aih haa gwitr'it t'agwal'in, nijin gwats'an
t'ishi'in nakhwaagwahaaldak kwaa t'oonchy'aa.”

12

Dinjii Ngqgji Jak Choh Nahshii Gwideek'it
Gwak'qqhtii Tr'agwaanduu Googwitr'it Gwanlii
Googwaandak

Matthew 21.33-46; Luke 20.9-19

1 Ajittee Jesus gwandak aghtsii zhit
geegoovaahtan, haa goots'a' ginkhii, “Ch'ihian
dinjii jak choo (grapes) deek'it jak choo
gwit'eiinlii, tthal chan yeelin needhatthaii.
Jak choh teech'ahahdgg ts'a' jak choh chy'
(wine) hahtsyaa geenjit khagwiindhat ts'a'
khach'oohaan'ya' geenjit zheetii gwakat gwiltsajj.
Dinjii zhat gwik'eehaahtyaa naijj teegwiljik, ts'a'
ch'adanh niighit nahkat gwats'a' haazhii. 2 Nijin
jak choo (grapes) dinjizhrjh khaihlan nireheelyaa
nigwiindhat daj', jak choh lat ooheendal geenjit
(vi-slave) yeenjit tr'agwah'in nilii ch'ihlak goots'a'
hit'e'. 3Nijin zhatk'idik daj' giiyghtsit ts'a' gwint'aii
gilyaghkhwajj, gwihiljii ts'a' k'iinjik neegiihil'e'.

4 Ajitt'ee chan hee ch'izhii da-slave goots'a' hil'e',
gaa dachan haa giiki' ilkhaa ts'3' oozhii gwaa'in
giits'g' t'ee'ya’. > Googaa chan hee ch'izhii vi-slave
goots'a' hil'e' gjj chan giiyiitkhwaij, ts'a' da-slave
leii naji oo'an neeha'ak gaa juu goots' Q hah'ak
najj datthak ehdaa trigwigwii'ak, ts's' goolat
naii chan gwint'aii gahkhwaii. 6 Vidinji' zhrjh
vaat'inchy'aa, 3jj chan lyaa eet'iindhan, googaa
goots'a' yihit'e', ‘Lyaa shidinji' gahah'aa gwizhrih
gavaashandaii” nyaa. 7 Gaa aii juu gwanzhijh
deek'it gwak'gahtii najj jyaa nihlagaanygg, ‘Jii nan
ts'a' k'eedeegwaadhat vidinji' t'inchy'aa, aanaii
vats'a' tr'ahoojyaa ts'a' vehdaa tr'agwaroo'aa, Qii

ji' jii vanan diits'an heelyaa.’ gmyqq 8 Alits'q'

giiyahtsit ts'q' giiyehdaa tr'igwiin'ajj. Alitl'ee jak

choo dehk'it gwats'an giichj' cheet'eegiiheeknaii.

9 “Ajjtt'ee gwanzhjh deek'it vats'an nilii ajj
deehee'yvaa shrgg nohthan?” Jesus gavahkat.
“K'ilnaa heekhaa ts'a' datthak goovehdaa
triigwihee'aa ts'a' ch'izhii dinjii najl zhat
nineeheelyaa t'oonchy'aa.” giiyahnyaa. 10 Jesus
t'agoovahnyag, “Nik'ee Dehtly'aa Choh Kkat
deegwinyaa gooh'in?

Jii kii chyah kat zheh ndak gwehee'aa, ajj dinjii
zheh gwahtsii ngjj kii nizjj nilii kwaa K'it
t'inchy'aa ginyqq

Gaa ndaagwaq'aj' daj' kii hilee nilii lee gi-
iky'aanjik.

117ii t'ee K'eegwaadhat jyaa diizhik.

Lyaa gwinzii giiyiichy'a'l’ ”

12 Jews kjh dilk'ii najj, Jesus zhee gwaazhraij

nagahahchyaa gwik'eegogwandaii. Zhit gwandak

eegwandak 3jj gooveenjit t'igwinyaa. Ajj gaagi-
indaii geh'an giiyuuheendal gaa zhit dinjii lejj
leeljil ngjj agganjat geh'an giihleehoojil ts'a' neega-
hoojil.

Tax Tr'ookwat qjj Gach’agwaahkat

Matthew 22.15-22; Luke 20.20-26

13 Pharisee naji aijjts'a'’ Herod vitsyaa naii
lat Jesus ts'g' gihil'e' giiyuuhaahkat geenjit,
deenyga Kk'iighai' goodhaii nideegiihaahtthal
gwik'eegwagwandaii geenjit. 14 Giits'a' niinjil
ts'a’ jyaa gilyahnyag, “Geech'gaghtan, nan lyaa
li'deegwidlii haa ginkhii gaagwiindaii. Nats'ahts'g'
dinjii ngji nininjich'adhat geenjit tr'igwiindii
kwaa. Dinjii nats'ahts'a' dinjii nilii gj]j chan
gwiinchyaa kwaa, gaa Vit'eegwijyghchy'aa
zhit dinjii najj doo'ya' yiindhan gwizhrih
geech'gaghtan. Diihaa gwandak, Caesar, Rome
nahkat gwats'a' k'eedeegwaadhat, vats'a' taxes
tr'ookwat ji' dii-law inehts']' tligwii'in lee
t'igwii'in? Googwarahookwat kwaa akwat
googwarahookwat, jidii shrit?” 15 Gaa Jesus
goodhaii nideegiihaahkhii eenjit t'iginyaa
goovaandaii ts'g'" t'agoovahnyaa, “Jaghaii
goodhaii nashoohohthal gwik'eegohdaii? Laraa
ghoo tsal shantl'oh'ajj ts'q' hoolt'yaa.” 16 Ajjts'a'
laraa ghoo giiyintl'eiin'gjj, ts'a' gavahkat, “Juu
vinin ts'g' voozhri' haa vakat dha'aii?”

“Caesar vats'an t'inchy'aa,”  giiyahnyaa.
17 Aljts'a' Jesus t'agoovahnyaa, “Akwaa ji' jidii
Caesar vats'an nilii gjj vantl'eenohlii ts'g' jidii
Vit'eegwijyahchy'aa vats'an nilii gjj vant}'eenohtii.”

Jesus lyaa gooveenjit geegwaroolii kwaa, t'iinyg'

Niriindhat Gwats'an Neegwiriindaii Eenjit
Ch'agoahkat.

Matthew 22.23-33; Luke 20.27-40

18 Ajjttee Sadducee lat ngji nineegwaalii
gwanlii kwaa ginyaa nagii Jesus ts'a' gahaajil
ts'a' giiyyahkat, 19 “Geech'gaghtan, Moses jii law
diineenjit daantt'oo, ‘Dinjii voondee veeraadii,
ail ch'oondee vigii kwaa ts'a' niindhat, aji
vachaa doondee'at neehoondal gwizhrih, tr'iinin
gihee'yvaa geenijit. Ajj tr'iinin gii'jj ji' zhit
ch'oondee niindhat gjj vigii K'it giiyeehoondal.’
20 Ch'ih}an daj', nihchaa 7 naij gwanlii, ch'oondee
tr'injaa oonjik, gaa vigii kwaa ts'g' niindhat.
21 Ajits'g' chan vats'ajj vachaa ya'at noonjik, adan
chan vigii kwaa ts'a' niindhat. Ajitl'ee chan ajj
ch'achaa third dhidii gjj chan gook'it t'iizhik.
22 Ajitl'ee ants'a' goochaa najj datthak gookcg'it
t'iizhik. Nihchaa giiljj ts'a' datthak neegiiyuunjik,
gaa datthak tr'iinin gee'l' kwaa ts'q' datthak
nigiinjik, ajjtl'ee zhit tr'injaa chan niindhat.
23 Nihchaa 7 najj datthak eendi' ts'a' nijin drin
zhit niindhat daj' neegogwandail neegahoodlit
ji’, juu va'at heelyaa t'inchy'aa?” ginyag ts'a'
giiyyaghkat.

24 Jesus jyaa goovahnyaa, “Lyaa gwinzii
t'ohnyga kwaa t'oonchy'aa. Ajits'a' jaghaii
gaakhwandau'? Dehtly'aa Choh zhit deegwinyaa
qiits'y'  Vit'eegwijyghchy'aa  vat'ali  jiintsii
ail gaakhwandaii kwaa geh'an. 25 Nijin
nigiindhat gwats'an neegwigweheendaii
drin nigwiindhat ji' zheekat gwich'in K'it
t'igiheechy'aa  ts'a"  nihlagooheendal  kwaa
t'oonchy'aa. 26 Ts'g' Dehtly'aa Choh nik'ee niindhat

naji neegwiindaii gwinyaa gooh'in tr'al ak'an
ts'an Vit'eegwijyahchy'aa, Moses ts'g' ginkhii jyaa
dinyag, ‘Shij t'ee Abraham, Isaac, ts'a' Jacob haa
Goovit'eegwijyahchy'aa ihlii” nyaa. 27 Niindhat
najj eenjit Vit'eegwijyaghchy'aa nilii kwaa gaa
gwandaii ngjj zhrijh, lyaa gwinzii t'ohnyaa kwaa
t'oonchy'aa.” goovahnyaa.

Moses Va-law Zhit Jidii Shrit Ch'andaa Jiintsii

Matthew 22.34-40; Luke 10.25-28

28 Jews Law eech'gaghtan ch'ihlak zhat dhidii
deegwinyaa gwiitth'ak. Jesus, Sadducee naji
gwinzii goodii ginkhe', gwah'in ts'g' Jesus
ts'a’ haazhii ts's' yuahkat, “Dii-law tee jidii
ch'andaa jiintsii t'oonchy'aa?” yahnyaa.
29 Jesus, t'iiyahnyag, “Jii t'ee ch'andaa jiintsii
t'inchy'aa. ‘Israel najj, datthak ch'oodgohk'ij,
K'eegwaadhat Diivit'eegwijyahchy'aa t'ee
adan zhrih K'eegwaadhat nilii t'oonchy'aa.
30 K'eegwaadhat Nivit'eegwijyahchy'aa, nidrii
datthak haa  veenjit ch'eet'igwiniindhan
ni'jj, nizhin zhit, niyinji' zhit, 3jjts'a' nat'aii
datthak haa  veenjit ch'eet'igwiniindhan
ni'jj.’ 31 Gwats'gji chan jii, ‘Deegwahttoo
ideet'iindhan googwahtl'oo ninee'ok dinjii naji
datthak eet'ihiinghyaa goo'aii”  Jii neekwaii
andaa deegwehee'yvaa gwinyaa gwanlii kwaa
t'oonchy'aa.”

32 Law eech'ggghtan 3ji Jesus t'ahnyag,
“Geech'gaghtan, lyaa gwinzii t'iinyaa,
Vit'eegwijyghchy'aa adan zhrih K'eegwaadhat
nilii, ts'a' Vit'eegwijyghchy'aa  veeghaii
K'eegwaadhat gwanlii kwaa, li'deegwidlii

haa ginkhii t'iinyag. 33 Ts'a' nidrii datthak,
niyinji' datthak, nat'aii datthak haa veenjit
ch'eet'igwiniindhan ni'jj, ts'a'" deegwahtl'oo
ideet'iindhan googwahtl'oo ninee'ok dinjii najj
datthak eet'iindhan. Jii deegwehee'yaa gwinyaa
neekwaii k'eegwarahthat gjj Vit'eegwijyahchy'aa
vats'a’ nin ataiinjii tr'ahtsii andaa ts'g'
gwihil'ee.”  yahnyaa. 34 Jesus lyaa gwizhih
haa gwidiiginkhe' yaandaii ts'q' t'iiyahnyag,
“Lyaa Vit'eegwijyghchy'aa Veegwinii'ee gwats'a'
nahgwan t'inchy'aa t'oonchy'aa.”

Jii  gijjtl'ee ch'ihlee  gaa  yuuhahkat
gatr'agwaanyaq.

Jii Christ Eenjit Gach’agwaahkat
Matthew 22.41-46; Luke 20.41-44
35 Jesus  Kharigidiinjii = Zheh  gwizhit
geech'gaahtan  gwiizhit  ch'oahkat, “Law
eech'paahtan najj, yeenii King David vizheh k'ag
gwats'an Christ tr'iheehaa ginyaa deeginyaa
t'iginyga? 36 Ch'anky'aa Shroodiinyaa zhit gjj
King David jii jyaa diheenjyaa yiltsgjj.
‘K'eegwaadhat gjj Shik'eegwaadhat jyaa dahnyag,
dzaa shriits'ajj sheeghaii dhindii, dahthee
juu nits'y’' t'inchy'aa najj nakwai' t'eh ni-
hihlyaa gwats'a' datthak?” 37 King David
adan gaa Shik'eegwaadhat yahnyaa, gwi-
izhit nats'ahts'a' Christ gji yeenii David
ts'an diheedhaa?” giiyahnyaa.

Jesus, Law Eech'gqghtan Ngjj ts'i' Adak'gontii
Nyqq . . .

38 Geegavaghtan gwiizhit jyaa nyaa, “Law
eech'gaghtan najj ts']' dak'oontii ts'a' gooveenjit

gwak'oohtii. Ik ninjyaa nagaazhii haa oo'ok neegi-
hiidal geet'igiindhan. Nijin dinjii ngjj kwaiik'it
gwachoo gwitee dinjii najj ch'oohookwat geenjit
khit leenagaadal gwa'an Law eech'Qaghtan najj
jyaa gii'in, gwihil'ee gooneerahghdak ts'g'
gooveech'igi'in geet'igiindhan geh'an, 39 gji
naji Jews gootr'igiinkhii zheh gwizhit, nijin
juu kjh dilk'ii najj gwidehk'it giilk'ii, gwa'an
giilk'ii chan geet'igiindhan. Nijin ch'ara'aa
gwagwahtsii daj' dinjii tr'ihil'ee najj tee giilk'ii
geet'igiindhan. 40 Tr'injaa vakai' niindhat najj
goozheh goots'l!' gohdak ts'a' shroondaii chan
niighyuk khadigigiinjii. Lyaa gwandaa gwiizyy
googwarahaahshii gooveenjit goo'aii!”

Jii Tr'injaa Vakai' Niindhat Vit'eegwijyghchy'aa
Laraa Antt'eiinlii
Luke21.1-4

41 Jesus nijin Kharigidiinjii Zheh gwizhit dinjii
najjlaraa gwizhit gilii gwideek'it geeghaih naadii,
ts'a' dinjii ngjj laraa gwizhit gilii gwah'in, dinjii
valaraa gwanlii ngjj, laraa lejj gwizhit gilii
goovah'in. 42 Tr'injaa neeshraahchy'aa vakai'
niindhat gwiizhit zhat niizhii ts'q' laraa ghoo tsal
neekwaii $ .01 aanchy'aa gwizhinlii. 43 Aiijts'a'
ditsyaa najj aanail ahnyaa ts'a' t'agoovahnyag,
“Lyaanakhwaagwaldak, jii tr'injaa vakai' niindhat
neeshraahchy'aa gaa ch'andaa laraa gwizhiinlii
t'oonchy'aa. 44 Juu datthak laraa tr'ooniindhat
giitaahchy'aa kwaa geh'an gwizhit gilii, gaa
zhit tr'injaa neeshraahchy'aa laraa di'ji yaa
gweheendaii datthak gwizhiinlii t'oonchy'aa.”

13

Jesus, Kharigidiinjii Zheh Gwachoo An Gwe-
heelyaa Geeginkhii.

Matthew 24.1-2; Luke 21.5-6

1Jesus Kharigidiinjii Zheh chineezhii gwiizhit
vitsyaa ch'ihlee jyaa yahnyaa, “Geech'gaghtan zhik
gwah'in! Zhik Kharigidiinjii Zheh ts'a' veelin
zheh goodlii haa kii nidiiltsj' nindal aahchy'aa haa
iltsgjji nah'in!” yahnyaga. 2Jesus aji t'iiyahnyaa,
“Aahg', jii zheh gwachoo kwaii, gwinzii noh'in.
Yeendaa ji' kii tsal ch'ihlak gaa neekwat dehee'aa
kwaa ts'g' gwideek'it hee'aa kwaa. Datthak an
heelyaa.”

Nijin Googwantrii ts'q'" Gwiizyy Khaiin-
Jich'iriighit Haa Gwarahqqh'yaa

Matthew 24.3-14; Luke 21.7-19

3 Jesus, Kharigidiinjii zheh gwachoo gwits'ii
Taih Vakat Olives Nahshii dha'aii kat doodii gwi-
izhit Peter, James, John ts'a' Andrew naji haa
tthan dhidii giits'a' haajil. 4 “Zhat nigwiindhat
ji’, deegwehee’ yaa ts'a' deegweheenjyaa diinaa
heelyaa gwarahqqh'yaa”

5 Jesus t'agavahnyaa, “Gwak'gohtii, ch'ihlee
gaa neenakhwahoon'ee shrg'. 6 Dinjii lejj naii
nakhwats'a' giheedaa ts'a' sheenjit giginkhii
giheenjyaa ts'3' ‘Gwidinji' adan t'ihchy'aal’
giheenjyaa ts'a' dinjii leji ngii neegeheen'ee
t'oonchy'aa. 7 Ts'3' nijin nihlariighan gwinyaa
gootth'ak ji' noojat shro', gjit'ee deegweheenjyaa
ali gwik'it tigweheenjyaa, gaa nan ndaanga'aj'
eenjit t'igwii'in kwaa. 8 Nahkat datthak

geegwinii'ee chan nihligiheeghaa. Nijuk
datthak chan nan haatrat, ts'q' shih agwantrii
nagwahaadhal dinjii ngjj ihdeeheengaii. Jii t'ee
tr'injaa tr'ookit tr'iinin haa hilts'ik k'it t‘'oonchy'aa.

9 “Ideenjit gwak'gohtii datthak ts'a'l Gwintl'ee
nakhwareheelyaa ts'a' nakhwarahahkat. Israel
tr'igiinkhii zheh gwizhit nakhwagwarahahshii.
Sheh'an Gwandak Nizjj eegahoondak geenjit
khaihkwaii kjh dilk'ii ngjj ts'a' k'eedeegwaadhat
choh najj ts'a' nanakhwaraheelyaa t'oonchy'aa.
10 Gaa jii nan datthak ndaahaan'aa gwehkijj
tr'ookit Gwandak Nizjj jii nankat dinjii najj
datthak eegwarahaandak gwizhrijh goo'ail
ajitYee  deegweheenjyaa gwinyga gwik'it
tigweheenjyaa. 11 Nijin nakhwagooheendal
ts'a' ch'aroahkat zheh nakhwagoohahkat geenjit
gwats'a' nakhwageelyaa daj' deehohjyaa geenjit
gwehkjj tr'agohdii shro'. Zhat nagwiindhat ji,
deehohjyaa gjj gwik'it t'ahohjyaa nakhwaginjik
t'inchy'aa kwaa, Ch'anky'aa Shroodiinyaa
K'iighai' gahohkhyaa t'oonchy'aa. 12 Dinjii naii
dagachaa, 3ajits'a' dagagoondee najj gwintl'ee
gahahchyaa, goovehdaa tr'igwirehee'aa geenjit.
Ch'iti" ngji gaa digigii najj gwantl'ee heelyaa.
Tr'iinin ngjj digiyehghan ts'j' t'igiheechy'aa
ts'a' goovehdaa tr'igwirehee'aa geenjit gwintl'ee
googahahchyaa. 13 Shats'an ¢hlij geh'an dinjii
naji datthak nakhwatr'igehee'ee, gaa juu
ndaagwaa'aj' gwats'a' datthak shik'injiighit t'ee
neeheezhii t'oonchy'aa.”

Gehdaa Kwaa Googwantrii Gwiizyy
Matthew 24.15-28; Luke 21.20-24

14 «Zhit nijin jidii tr'aanduu gwiizyy hee'aa
kwaa goo'aii gjj zhit niriin'gjj tee ngh'in ji'
Judea nahkat gwich'in ngjj oodak taih kat
gwats'a' gal hohdaa yuu. (Juu jii dehtly'aa
nah'in nagjj deegwinyaa t'igwinyaq gaakhwandaii
gwat'oohchy'aa t'oonchy'aa.) 15 Zhit juu dizheh
gwakat doodii neenoozhi' ts'a' dik'eiich'ii
neehoondal eenjit dizheh  nihdanggzhi'
shro'. 16 Zhit juu gwanzhjh deek'it gwitr'it
t'agwah'in ch'adak ik nooheendal geenjit dizheh
gwits'eehoozhi' shrg'. 171zhit ji' }yaa tr'injaa vizhit
tr'iinin chants'a' juu tr'iinin ach'ahma’' ngjj haa
eenjit gwigweheetrii! 18 Vit'eegwijyahchy'aa
vats'a’ khagadohjii jii khaii gwanlii gwiizhit
tigweheenjyaa kwaa geenjit! 19 Izhit drin
nigwiindhatji' tr'igwidii googwantrii gweheelyaa,
jii nankat gwehkjj jyaa dagwahtl'oo gwiizyy
gwaraah'in kwaa, Vit'eegwijyahchy'aa jii nan
ittsgjji daj' gwats'an juk gwats'a' datthak chan
chiihlok gaa jyaa dineegweheenjyaa kwaa
t'oonchy'aa. 20 Gaa K'eegwaadhat, drin gwitee
gwagwaanchy'aa nahggo neegwiltsali kwaa
ji' jii nankat dinjii nagjj datthak an heelyaa
t'oonchy'aa. Ajj dinjii gwitee tr'iinlii najj
niighyuk Kkhaiinjich'igiheeghit geenjit drin
khaiinjich'ireheeghit kwaii nahgoo niltsaij
t'inchy'aa.

21 “Ajjts'a' chan dinjii ch'ihlee jyaa nahnyaa
ji', ‘Dzaa Christ dhidii th'in!’, akwat ‘Oo'at
dhidii t'inchy'aal” nahnyaa j ]1 gaa gwik'injuhkhit
shro'l 22 Christ adagaa'ij ts'a' Vit' eegwuthchy aa
Eenjit Ginkhii ihli nyaa ngjj gwigwee'in

ts'a'" geegwaroolii kwaa t'igihee'yvaa haa
Vit'eegwijyahchy'aa dinjii gwitee tr'iinlii najj
gach'agwadhan ji' gwizhrjh neegeheen'ee. 23 Lyaa
gwinzii dak'oontii, jii datthak gaakhwandaii
geenjit gwehkjj nakhwaagwaldak t'ihnygg.”

Gwidinji' Nineeheedyaa Gwandak

Matthew 24.29-31; Luke 21.25-28

24 “Googwantrii gwiizyy gehgoo goodhat
tY'ee shree ch'ahahdrii kwaa, ts'3' tgp oozhrii
chan ch'ahahdrii kwaa. 25 Zheekat gwats'an
chan s3' kwaii niheedaa. Zhee zhit, jidil
gwat'aii haa goodlii, 3ji nijin goodlii kwaii
ch'ijjuk t'iheenjyaa ts'a' zheekat ch'ijuk goodlii
nagwahaadhal. 26 Ajjtt'ee Gwidinji' vat'aii jiintsii,
ts'a’ ch'eegwahndit jiintsii haa k'iidaga zheek'gh
zhit needyaa tr'ahah'yaa. 27 Vit'eegwijyahchy'aa
dizheekat gwich'in ngji oodaa hah'aa. Zheekat
gwich'in najj chan juu Vit'eegwijyghchy'aa dinjii
gwitee tr'ilii ngjj datthak nan ndaanga'aj'
zheekat gwats'an ndaangg'gj' gwats'a' lachan
gooveheelyaa.”

Fig Dachan Ts'an Gwagoo'ee
Matthew 24.32-35; Luke 21.29-33
28 «Zhit ts'iivii vakat Figs nahshii ts'an gwa-
goo'ee. Nijin vatthoochan tth'aii hee dadlok ts'g'
vakat ch'at'an tsal khan nahshii dgj', it'ee shin
gwats'a' nahgwan gaakhwandaii. 29 Izhit gwik'it
deegwehee'yaa diinya' gwik'it t'igwii'in gooh'in ji'
t'ee yee'at tthal nii'ee nihdeegweedii zhat dhidii
vaahahkhwandaii. 30 %i'haa nakhwats'a' ginkhii
t'thnyaa! Juk gweendaa gwandaii ngjj tthak niin-
jik kwaa tt'ee jii kwaii zhit gweheedhaa. 31 Zhee,

nan haa kwaa gweheelyaa gaa shiginjik ajj khit
Li'didlii heelyaa.”

Nijin Drin Akwat Nijin Ji' T'igweheenjyaa
Ch'ihtak Gaa Gaandaii Kwaa.

Matthew 24.36-44

32 “Nijjin drin akwat nijin ji' t'igweheenjyaa
ch'ihlak gaa gaandaii kwaa, zheekat gwizhit
zheekat gwich'in najj ts'a' Vidinji' haa gaagiindaii
kwaa. Gaa Gwiti' zhrijh gaandaii t'oonchy'aa.
33 Nijin ji' t'igweheenjyaa gaakhwandaii kwaa
geh'an gwak'oohtii, ts'g' geenjit Kkhach'oo'ya'.
34 Gwidinji' needyaa ji' jyaa digweheenjyaa
t'oonchy'aa, ch'ihlan dinjii dizheh gwats'an
khaihtak haazhii ts'a' ditsyaa nagiji dizheh
gwak'aahtii iltsajl ts'a' datthak gwitr'it ch'ihlak
t'igihee'yaa gwigwii'jj goovantl'eegwin'gji. Alitt'ee
dinjii gindeiinvyaa k'aghtii khit ts'g' khach'oan'ya’'
yahnyaa. 35 Gwak'gohtii, nijin ji' zheh gwats'g'
k'eedeegwaadhat Kk'ineeheedik vaakhwandaii
kwaa, duulee khaa gwiizhit, akwat, tohtt'an, akwat
neeyahkaa gwats'a' akwat vanh k'ineech'aha'ajj
gwiizhit. 36 Nakhwarahtee hee khan k'inihdik
ji' dhohchyy gwiizhit k'inoodik shrg'. 377Jii t'ee
datthak ts'a' t'anakhwaihnyaa, gji dinjii najj
datthak chan t'aihnyag, gwik'eehoohtyaa geenjit.”

14

Jesus Giiyehdaa Tr'igwihee'aa
Gwik'eegwagwandaii

Matthew 26.1-5; Luke 22.1-2; John 11.45-53

1 Passover ch'aga'aa gwagwahtsii ts'g'
lyhchy'aa vitee lyh vaaniituu kwaa gihee'aa

nigweheedhaa gwats'a' drin neekwaii, gweedhaa
gwiizhit giinkhih kjh dilk'ii ngjj ts'a" Law
eech'gaghtan nilii ngjj haa nagwaa'il zhit
Jesus gooheendal ts'a' giiyehdaa tr'igwihee'aa
gwik'eegogwandaii. 2 “Passover ch'aga'aa
gwagwahtsii  gwiizhit tr'ooheendal kwaa
nihlagaanyaa jyaa digwiizhit ji' duulee dinjii najj
datthak diits'g' nich'itsahahthat.” ginyaa.

Bethany Kwaiik'it gwizhit Jesus Viki'" Kat
Gwanzhjh Chy' Neegaanjaa.

Matthew 26.6-13; John 12.1-8

3 Nijin Bethany kwaiik'it gwizhit Simon,
gwehkjj vatthgj' ahjat (leprosy) haa ilts'ik daj'
ail Jesus vyizheh gwizhit neech'a’aa gwiizhit
tr'injaa alabaster tyah zhit gwanzhjh chy' daat}'oo
gwinzii vagwaatsan neeha'ak. Aijj alabaster
tyah leelnaii ts'y' Jesus ki' kat neeyaanjaa.
4 D1n]11 zhat dilk'ii ngjj lat shoh itsajj kwaa ts'y’

vagwaatsan zhyaa an ghtsii? 5 Khan $300 denarii*
gwandaa ji' gaa giiyeehgokwat t'inchy'aa, aiitl'ee
neeshraahchy'aa ngjj ts'an tr'ahahtsyaa.” ginyaa
ts'a' geenjit ch'ats'a' t'igiityahnyaa.

6 Gaa Jesus jyaa nyaa, “Vandeegoh'gii
kwaa!  Lyaa gwinzii shats'g' t'iizhik geenjit
jaghaii vandeegoh'ajj? 7 Gweedhaa datthak
neeshraahchy'aa ngji nakhwaat'eheechy'aa
nijin goots'ohnyaa goovohnyagq ji' goots'ahohjyaa
t'oonchy'aa, gaashiji aji duuyeh gweedhaa datthak
nakhwaa t'inchy'aa t'oonchy'aa. 8]Jidii t'ihee'yaa

* 14:5 Izhit zhat daj' denarii ch'ihlak t'ee dinjii drin datthak
gwitr'it tagwah'yaa haa agwarookwat.

gadhan gwik'it t'iizhik t'ii'in, jii gwanzhjh chy'
gwinzii vagwaatsan shakat naanjaa gjjt'ee gehdaa
gwandaa shanarahahdal geenjit shrigwilik
tini'in. 9 kyaa nakhwaagwaldak t'ihnyaa, jii
nankat datthak nijin gwa'an Gwandak Nizjj
eeragwaandak gwa'an giiyeegiheekhyaa, adan
deezhik khik vineegwahaandaii geenjit.”

Judas, Jesus Gwintt'eehahchyaa Geenjit Gwinzii
Gwittsqjj.

Matthew 26.14-16; Luke 22.3-6

10 Ajitt'ee Judas Iscariot, Jesus vitsyaa 12 ch'ihtak
nilii, Jesus gwintl'eehahchyaa geenjit giinkhih kjh
dilk'ii ngji ts'a' haazhii. 11 Nijin deenyaa gi-
iyiitth'ak daj' lyaa shoh giinlii, ts'a' laraa gi-
iyantl'eeheelyaa geenjit giiyaa gwinzii gwiltsajj.
AjitY'ee Judas nats'ahts'a' gwintl'ee yahahchyaa
gininjich'ahthat.

Jesus, Ditsyaa Nqji Haa Passover Ch'aga'aa
Gwagwahtsii Neech'aga'aa

Matthew 26.17-25; Luke 22.7-14, 21-23; John
13.21-30

12 Tr'ookit drin hyhchy'aa vitee lyh niituu kwaa
nigwiindhat daj', Jesus vitsyaa naij giits'a' haajil
ts'a' gilyyahkat, “Passover ch'arehee'aa geenjit
nijin triilejj gwarahahtsyaa?” giiyahnyaa.
13 Jesus ditsyaa neekwaii najj jyaa dahnyaa:
“Kwaiik'it gwachoo gwats'a' hoh'oo, izhit dinjii
tyah zhit chyy neehakat nakhwats'y' tr'iheehaa
toonchy'aa, ajjts'a' vatajji hoh'oo. 14 Jidii zheh
gwizhit nihdeiinzhii, gjj zhit gwizhit juu zheh
gwats'a' Kk'eedeegwaadhat aiji jyaa vohnyaaq.
‘Geech'gaghtan, jii jyaa dohnyaa diinahnyag

gwik'it t‘anarahnyaa t'igwinyagq, aij nijin shitsyaa
ajits'a' shij haa Passover ch'ara'aa gwarahahtsyaa
deegwaajii?? 15 Ajijtl'ee, yeedak zheh dagoo'aii
gwik'eenakhwahaahtyaa, izhit vakaii'aa vakat
ch'arehee'aa dha'aii, gjj zhit jidii t'ahohchy'aa
datthak geenjit shragahohlyaa.”

16 Vitsyaa neekwaii najj kwaiik'it gwachoo
gwats'g' gahaa'oo, Jesus deegoovahnyag datthak
gwik'it t'oonchy'aa ts'a' Passover ch'agehee'aa
gwagwahahtsyaa eenjit shrii nigwigwiin'ajj.
17 Nijin khaa nagwaanajj daj', Jesus ts'q' ditsyaa
naji haa zhat gwats'a' gahaajil. 18 Nijin ch'aga'aa
giilk'li gwiizhit Jesus jyaa gavahnyag, “Lyaa
nakhwaagwahaldak, dzaa nakhwatee ch'ihlee
juu shaaneech'a'aa gwintl'ee shahahchyaa
t'oonchy'aa.” 19 Vitsyaa najji datthak ideenjit
tr'igwigwidii ts'a' gootee gwagwaanchy'aa ts'a'
giiyahkat, “Shjjadan ihlii kwaa, hee?” giiyahnyaag.
20 Jesus, jyaa goovahnyaa, “Nakhwatee 12 ¢hljj
ts'a' ch'ihlee, juu k'ik ghoo zhit shaa lyhchy'aa
tahtsik aijjt'ee adan nilii. 21 Dehtly'aa Choh kat
Gwidinji' niheedhaa gwinyaa gwadanakhwat}'oo,
gaa zhit juu dinjii, Gwidinji' niheedhaa eenjit
gwantl'eehahchyaa 1lyaa veenjit googwantrii
gwiizyy ts'a' vagoodlit kwaa ji' ts'qil vidivee
gweheezyaa.”

K'eegwaadhat, Ninjigwadhat Goots'an Ahtsii
Matthew 26.26-30; Luke 22.14-20; 1 Corinthians
11.23-25
22 Ch'aga'aa gwiizhik Jesus Iyhchy'aa oonjik
ts'a’ mahsj]' nyaa haa khagideedi' ajitt'ee datthak
khadeeyeenzhuu ts'a' ditsyaa najj teeyiltsik “Jii

lghchy'aa ohjii ts'a' ch'oh'aa, jii t'ee shatthaj'
tinchy'aa.” gavahnyaa. 23 Ajjtl'ee chyy tyah
oonjik, Vit'eegwijyghchy'aa ts'a' Kkhagideedi'
ts'a’ mahsj' nyaa, ajitt'ee goovantl'eeyinkaii ts'g'
datthak giits'an ch'eenj'. 24 Jesus jyaa nyaag,
“Jii t'ee shadaa, lejj ngjj atr'agwaanduu oo'an
gweheelyaa geenjit gwantl'eerinkaii t'inchy'aa
ts'a' Vit'eegwijyghchy'aa deehee'yaa nyaa gwik'it
tiizhik gwigweheechy'aa geenjit. 25 Lyaa
nakhwaagwahaldak, dahthee Vit'eegwijyghchy'aa
Veegwinii'ee gwats'g' hihshyaa ts'a'jak chy' k'eejit
shininjyaa gwats'g' jii jak chy' duuyeh neeshinjj
t'oonchy'aa.” 26 Ajjtf'ee Vit'eegwijyghchy'aa
deegihil'e' haa ch'igiinli' ts'a' Taih Vakat Olives
Nahshii ts'a' gahaajil.

Jesus, Peter Vaashandaii Kwaa Yahaanjyaa Yah-
nyqq

Matthew 26.31-35; Luke 22.31-34; John 13.36-38

27 Jesus, ditsyaa ngjj t'ahnyaa, “Datthak
ts'a' shihleegalhohdaa ts'a'’ akhashoohohjyaa
t'oonchy'aa, Dehtly'aa Choh zhit jyaa digwinyaa
gwik'it,  ‘Vit'eegwijyahchy'aa divii Kk'gahtii
hahkhwaa ts'a' zhit divii naji datthak shrihtee
gahaajil.’ nyaa. 28 Gaa gwihjhdaii geenjit
nineedhiikhin gjitl'ee nakhwats'jj Galilee gwats'g'
hihshyaa t'oonchy'aa.” 29 Peter ajj jyaa yahnyaa,
“Datthak nihleegalgihiljil ji' gaa shji, duuyeh
akhanoihnyag t'oonchy'aa!” 30 Jesus Peter jyaa
dahnyag, “Naagwaldak, juk khaa rooster neekwat
hahchik gwehkjj tik agwaanchy'aa shaanandaii
kwaa hiinjyaa t'oonchy'aa.” 31 Peter gwint'aii
yizheediin'ee ts'a' t'ilyahnyag, “Naa nihihthaa ji'

gaa nihk'it duuyeh ]yaa dihnyaq t'oonchy'aal”
yahnyaa. Ajits'a' ants'a' vitsyaa najj datthak chan

jyaa ginyaa.

Jesus, Gwanzhjh Deek'it Gethsemane gwizhit
Khagidiinjii

Matthew 26.36-46; Luke 22.39-46

32 Gethsemane geek'iidal, ts'a' Jesus ditsyaa
ngjji t'ahnyaa, “Dzaa dook'jj khadigiihihjyaa
gwiizhit.” nyag. 33 Ts'a' Peter, James, ts'a' John
haa dahaa haadlii, gwintl'oo tr'igwidii gwizhit
khaiinjich'iighit. 34 Ajjts'g' t'agavahnyaa, “Shidrii
zhit tr'igwidii nitsii dha'aii ts'g' vaa an hihlyaa
K'it t'ihchy'aa, dzaa t'ohchy'aa ts'3' sheenjit
gwak'oohtii.”

35 Geh'at niighit kwaa gwats'q' haazhii ts'g'
nikiigwiintthaii ts'a'" dinin nankat gwah'ee
ts'a’ khagldun]u ts'3' jyaa nyaq, “Shiti' gwik'it
goo'aii ji' geenjit jii khaiinjich'isheheeghit
kwaa geenjit gwideetaa shahahchjj.” nyaa.
36 «Shiti'l” nyaa ts'qa'’ khagidiinjii, “Jidii
datthak neenjit gach'agwadhan gaashandaii,
jii Khaiinjich'igwiidhat chyy tyah shats'an

nan'aij ]1d11 niindhan eenjit.”

37 Oo'an ditsyaa tik akhoonyaa najj gitchyy
lee googwah'aji. Peter gji jyaa dahnyag,
“Simon, dhinchjj? Hour ch'ihlak gwats'g'
gwizhrih  khach'oohaan'ya’ gaa  gwats'g'
giindhan kwaa?” 38 Datthak ts'q' t'agavahnyaa,
“Gwak'oohtii  ts'g'  Kkhagadohyjii, jyahts'a'
gwik'iighai' tr'agwaanduu t'akhwa'yaa hohkhyaa

kwaa geenjit. Nakhwayinji' gjj gwik'it t'asho'ya’
niindhan gaa zhit nakhwatthgj' gij vat'aii kwaa.”

39 Chan gihleehoozhii ts'a' khagidiinjii, gwehkii
deenya' chy'aa gwik'it t'inyaa. 49 Ajits'a' chan
hee ditsyaa tik ngjj ts'eehoozhii, akhai' gilchyy lee
gooneegwah'ajj. Khyy' digindee nihky'aa gootg'
alits'a' deegiiyahaanjyaa, gaa gilyaandaii kwaa.

41 Juk it'ee tik, aanchy'aa goots'a' nineezhii
ts'a' t'agoovahnyaga, “Tth'aii hee noozhii ts'g'
dhohchyy? It'ee jyaa dagwahtsii gwizhrjh
t'ahoo'yaa! Gooh'in! Juk t'ee zhat nigwiindhat
Gwidinji' tr'agwaanduu gwitr'it t‘agwah'in najj
antl'eetr'ahahchyaa t'oonchy'aa. 42 Ndak nghjyaa
ts'a' tr'ahoojyaa, jii dinjii gwantlt'ee shahahchyaa
dzaa zhat t'inchy'aa noh'in.”

Jesus Giiyuunjik
Matthew 26.47-56; Luke 22.47-53; John 18.3-12

43 Ts'a' gwagwahkhan Jesus tth'aii hee ginkhii
gwiizhit Judas, vitsyaa 12 najj ch'ihtak nilii k'idik,
dinjii lejj najj shrii choo ts'a' gat haa teegwag-
wahtg' yaa neehiidal, gnnkhlh kijh dilk'ii najj, ts'y’
Law eech'Qaahtan najj, ts'a' Israel kih dilk'ii najj
haa googihit'e' t'igii'in. 44 Ajj juu gwantlt'ee ya-
hahchyaa 3ajj dinjii lejj leeljil ngjj t'ahnyag, “Dinjii
haaltsu' t'ee adan vohtthan t'inchy'aa. Qhjii ts'g'
gihleehohchij, gwiizhit gwint'aii ohtg'.” nyaa.

45 Judas zhat k'idik gwagwahkhan Jesus ts'a'
haazhii, “Shigeech'gaghtan!” yahnyaa ts'g'
yiilts'y'. 46 Agt}'ee Jesus goonjik tsq gwinzii
giik'aahtii ts'a' gwint'aii giiyyyntg'. 47 Gaa
juu zhat neelzhii ch'ihlak shriichoo khaiintin
ts'a' ndak khii giinkhih choh vi-slave dzee

gadahtrat. 48 Ajjtt'ee Jesus jyaa goovahnyqq, “Law
laahnaii iizyy ihki K'it, shriichoo 3jjts'a' gat choo
haa shahohndal geenjit neehoozhik? 49 Drin
gwiteegwagwaanchy'aa  Kharigidiinjii =~ Zheh
gwizhit nakhwaa t'ihchy'aa ts'a' geenakhwaaltan
googaa shohjii kwaa, gaa Dehtly'aa Choh
zhit nakhweenjit gwadanakhwatloo gwik'it
t'igweheenjyaa goo'aii.”

50 Ajitt'ee vitsyaa najj datthak gihleegalgihiljil
ts'a' akhagiiyuunyaga. 51 Tsyaa ch'ihlak, Jesus taij
neehihdik, zhat khaii ik daagaji zhrih naatsuu,
gilyahoondal gwik'eegwagwandaii, ts'a' giiyghtsit,
52 gaa vagwach'aa kwaa ts'a' t'ohlii neehilgit ts'g'
zhat di'ik akhoonyaa.

Jesus, Israel Kjh Dilk'ii Nqjj ts'q' Nigiiyqaqhchjj

Matthew 26.57-68; Luke 22.54-55, 63-71; John
18.13-14, 19-24

53 AjitY'ee Jesus, ndak khii giinkhih choh vizheh
gwats'a' giiyihilchijj, izhit it'ee ginkhii kjh dilk'ii
najj, Israel kijh dilk'ii najj, ts'a' Law eech'gaghtan
najj lagaajil. 34 Gwiizhit Peter niighit gwats'an
gootgjj ahaa ts'a' ndak khii giinkhih choh vizheh
tthal gwineedhi'ee gwizhit nihdeiinzhii, 3iji
zhit niveet'ah'in ngjj haa dhidii ts'a' gwaak'a’
gwats'a' needaaghwaii. 55 Giinkhih kjh dilk'ii
najj, ts'a’ Israel kih dilk'ii najj haa datthak
zhat giilk'ii ts'a' juu oots'it haa Jesus gwiizyy
tiizhit heenjyaa keegwagwah'in, gjj gwik'iighai'
giiyehdaa tr'igwigwehee'aa geenjit gaa dinjii
agwagwah'gji kwaa. 56 Dinjii, lejj naij oots'it
haa giiyeeginkhii gaa googwandak kwaii nihk'it
t'iichy'aa kwaa.

57 TYee dinjii lat najj ndak nagakhin ts'a'
goots'it haa Jesus eegiginkhii, 58 “Jii jyaa
nyaa triitth'ak giiyahnyaa, ‘Jii Kharigidiinjii
Zheh dinjii gwiltsgjj shrahtee gwahaaltsyaa
gaa drin tik gwizhit jidii dinjii gwiltsajj kwaa
nineegwihihthal nyag.’ ” 59 Jyaa ginyaq, googaa
nihk'it geedan gaa googwandak nihKk'it t'iichy'aa
kwaa googwagwah'ajj. 60 Ndak khii giinkhih
choh ndak nigiilzhii ts'a"' Jesus goots'a' nadhat
neegigiinkhii gwiizhit goodii ginkhii kwaa?”
yahnyaga. 61 Gaa nihk'it Jesus hahchjj kwaa ts'a'
goodii ginkhii kwaa. Ajjtl'ee googaa zhit ndak khii
giinkhih choh jyaa neeyaanyag, “Nan lee Christ
inlii, Vit'eegwijyghchy'aa gwintl'oo deerihil'e'
Vidinji' inlii lee t'inchy'aa.” yahnyaa. 62 “Shij
t'ee adan ihli, Gwidinji' t'ee Vit'eegwijyghchy'aa
datthak geenjit t'aih di'jj vishriits'ajj dhidii
khoh'yaa, Kk'iidga zheekat gwats'an zheek'gh
tee neeheedyaa khooh'yaa t'inchy'aa.” Jesus
gavahnyaa. 63 Ndak khii giinkhih choo vik'jj
gwanlii haa dagwach'aa adak'ach'ilch'aa, ts'g'
jyaa nyaa. “Dinjii najj nats'aa tr'agwaanduu t'ii'in
yaandaii gilyeeginkhii gwit'eegwaahchy'aa kwaal!
64Vit'eegwijyghchy'aa vinehts'j' ginkhii dohtth'ak?
Datthak ts'a' geenjit deehohjyaa?” nyaa.
Zhat dilk'ii ngjj datthak vehdaa tr'agwaroo'aa
giiyahnyaa. 65 Goolat najj Jesus k'aa gihizhree
ts'a' gilyindee tl'an dich'ilchaa ajitl'ee giiyahgwat
ts'a't'igiiyahnyag, “Juuneelgwat dithaa gwandak!”
giiyahnyag, gwiizhit niveet'ah'in najj giiyuaahjik
ts'a' giiyaant'an.

Peter; Jesus Vaashandaii Kwaa Nyqq

Matthew 26.69-75; Luke 22.56-62; John 18.15-
18, 25-27

66 Peter, chiitajj tthal niin'ee zhit tth'aii hee
dhidii, nijin tr'injaa ndak khii giinkhih choo
eenjit gwitr'it t'agwah'in zhat yehgoo hahkhaii
daj', 67 aji tr'injaa, Peter ko' ts'a' needaaghwaii
nah'in dgj' gwinzii yaah'in ts'g' t'iiyahnyaa, “Nan
chan Jesus, Nazareth gwats'an ahaa vaa inlii.”
yahnyaa. 8 Gaa Peter nakwaa yahnyag, “Dei-
inyga t'iinyga gaashandaii kwaa, jidii eeginkhii
t'iinyga naashandaii kwaa,” yahnyag. Ts'g' chig-
weedii K'ii'an cheehoozhii, gwiizhit aa rooster
hahchik. 69 Ajj tr'injaa Giinkhih Choo eenjit
gw1tr itt'agwah'in niliiizhit yagh'in ts'a' dinjii zhat
gwa'an neelzhii ngjj t'ahnyaa, “Jii dinjii adan t'ee
ch'ihlee nilii t'inchy'aa.”

70 Gaa Peter chan hee gaashandaii kwaa nyag,
alitt'ee niighit kwaa chan hee ch'izhii dinjii najj
jyaagiiyahnyaa, “Nan t'ee Galilee gwats'an inkhaa
geh'an goovaa ihlii kwaa diinyaa t'oonchy'aal!”
yahnyaa. 71 “Li'deegwidlii haagwaldak kwaa
ji', Vit'eegwijyahchy'aa shagohshii! Li'deegwidlii
haa nakhwaa gwaldak t'inyaq! Al dinjii
veegohkhii vaashandaii kwaa t'ohnyaga.”
Peter t'agoovahnyaa. 72 Jyaa nyaa gwiizhit
Rooster neekwat gwitee gwaanchy'aa hahchik.
Nijin rooster diitth'ak dgj' Jesus deeyaiinyg'
chy'aa ganaanjik, rooster neekwat hahchik
gwehkjj tik gwagwaanchy'aa naashandaii
kwaa, shakhaiinjyaa t'oonchy'aa, Jesus yaiinyg'
ganaanjik, ts'a' neetreeyahchii.

Jesus, Pilate Ehdaa Nigiiyqqhchjj

Matthew 27.1-2, 11-14; Luke 23.1-5; John 18.28-
38

! Vanh daj' gwagwahkhan hee, giinkhih
kih dilk'ii najj, ts'y' Israel kijh dilk'ii najj, ts'a’
Law eech'gaahtan najj, ts'a" izhit kjh dilk'ii najj
haa datthak deegihee'yaa nihlaa geegigiinkhii.
AjitY'ee Jesus ch'iitsii tly'ah haa digiiyilchaa ts'g'
gihleegiihilchjj ts'a' Pilate ts'a' nigiiygghchjj.
2 Pilate yuahkat, “Jews najj goo-king inlii?”
Jesus jyaa yahnyag, “Nan jyaa diinyaa t'iinyaq.”
3 Giinkhih kjh dilk'ii najj, “Lyaa gwinlejj gwiizyy
gwitr'it t‘agwah'ya' t'inchy'aa.” giiyahnyaa. 4 Ajj
geh'an Pilate, chan hee neeyuahkat, “Nik'ee
gwidii giihinkhyaa?  Lyaa gwinlelj ninehts']'
giginkhii gwiintth'ak!” yahnyag. > Chan hee
Jesus, k'eegwiichy'aa t'inygg kwaa, ts'q' Pilate lyaa
geegoolii kwaa.

Jesus  Giiyehdaa  Tr'igwihee'aa  Geenjit
Shragwaazhit

Matthew 27.15-26; Luke 23.13-25; John 18.39;
19.16

6 Gweedhaa datthak nijin Passover ch'aga'aa
gwagwahtsii daj', Pilate, ajj juu giindhan ch'ihlak
gooveenjit zheh gwaazhrajj chanahchik. 7 Zhat
daj' dinjii Barabbas zheh gwaazhrajj dhidii zhit
juu k’eedeegwaadhat najj ts'a' nich'itsagahthat
ngji tee dhidii ts'y, n1ch'1tsagahthat gwiizhit
gwitee dinjii ¢hdaa tr'igwigwiin'ajj. 8 Dinjii leji najj
lagaajil ts'q' gji zheh gwaazhrqg gwats'an dinjil
ch'ihlak chineehahchyaa ji' eenjit, Pilate goahkat.

9 “Jews naji eenjit King nilii, gij nakhweenjit
chinoolchyaa shohnyaq?” gavahnyaa. 10 Ginkhih
k'ih dilk'ii ngjj Jesus itr'igii'ee geh'an Pilate
antl'eegiiyahchjj goovaandaii.

11 Giinkhih kjh dilk'ii najj, zhit dinjii naij
datthak Barabbas, Pilate chineeyahahchyaa een-
jit jyaa dohnyaa googahnyaa. 12 Ts'a' Pilate dinjii
najj chan hee ts'g' jyaa nyaa, “Aij ji' yagha' Jews
eenjit King nilii vohnyaa aij deehihlyaa?” 13 Ajj
dinjii naj] gazhral ts'a' t'igilyahnyag, “Cross kat
gohtsak!” giiyahnyga. 14 “Jidii tr'agwaanduu
tr'agwah'ya'?” nyaa ts'q' Pilate gavahkat. Googaa
nihk'it gwandaa gazhral ts'a', “Cross kat gara-
hahtsak ghtsii!” giiyahnyaa. 15 Pilate zhat dinjii
leji najj ts'a' gwiinzii t'asho'ya’ yiindhan geh'an
Barabbas zhee gwaazhrgjj gwats'an chanaahchijj
ajjtl'ee Jesus viitrii haa gahtrii gwiltsajj, ts'a' cross
kat garahahtsak eenjit gwantl'eeyahchij.

Niveet'ah'in Ngjj Jesus Eegeedlaa.
Matthew 27.27-31; John 19.2-3

16 Pilate viniveet'ah'in najj vizheh gweelin tthat
needhe'ee 3jj zhit gwizhit nihdeegiiygaghchjj ts'a'
niveet'ah'in ngjj datthak zhat khaihlan nigiinlii.
17 Ch'adak ik daatsik Kk'it t'inchy'aa gunaahtsqq
3lits'a' chan khoh giiltly'aa gjj lihts'eenaat'aii tseh
giiyiltsgijj ts'a' giiki' kat nigiiyin'ajj. 18 “]ews naii
goo-King niighyuk goondaii.” Ginyaa ts'a' giiy-
eedlaa gwiizhit deegiihil'e' adagaa'ji. 19 Giiki' gal
haa oahkhaa gwiizhit giikaahizhree ts'g' giits'y'
nikiigwiitthak ts'a' deegiiyihiit'e' k'it gwagwahtsii.
20 Nijin giiyeedlaa t'ee aijj ik giinaahtsyy chy'aa,

giineetr'aatsuu ts'a' giigwach'aa aji giinineenlii
ts'a' cross kat gigithahtsak gwats'g' giiyeehilchjj.

Jesus Girittsak

Matthew 27.32-44; Luke 23.26-43; John 19.17-27

21 K'iidak geedaa gwiizhit, Simon goodaazhii
akhai' niveet'ah'in nagijji, Jesus va-cross ichyaa
giits'an gwiltsajj. (Simon, kwaiik'it Cyrene
gwats'an ahaa ajits'a'’ Alexander ts'a' Rufus
ngji gooti' nilii.) 22 Golgotha goozhii ajjt'ee
“Dinjii kiitth'an deek'it.” gwinyaa t'igwinyaa,
aii zhit gwats'a' Jesus gihitchjj. 23 Jak chy' vitee
gwanzhih chy' Myrrh giiyantl'eehahkaii gaa Jesus
yeenii kwaa. 24 Ajjtl'ee cross kat gigiiyiltsak
ts'a" giigwach'aa datthak, nihteegeelzhii,
ts'a" tth'an ghoo gahaanjal haa juu shrit
jidii gwach'aa hoondal li'" geenjit tseegii'in.
25 Vanh 9:00 nigwiindhat gwiizhit gigiiyiltsak.
26 Vehdee dachan kat jidii eenjit gigiiyittsak ajj
dagwagwaantl'oo, “Jews naji goo-King nilii.”
27 Dinjii ch'an'jj neekwaii najj giiyaagittsak,
dinjii ch'ihlak vishriits'ajj, ts'a' ch'izhii chan
vatl'ohts'aij, jyghts'a' gaagoogiiltsak. 28 Yeenaa daj'
Dehtly'aa Choh zhit jyaa digweheenjyaa gwinyaa
ts'a’ gwadanakhwatl'oo, aji li'didlii haa gwik'it
t'igwiizhik. “Dinjii Law lahnaii ngjj haa narahchjj”
gwinyaaq.

29 Dinjii gehgoohijyaa najj digiki' gaathat
gwiizhit Jesus ts'a' gwiizyy giginkhii. “Aahg'!
Kharigidiinjii Zheh shrahtee gwahaaltsyaa
ts'a’ drin tik gwiizhit ndak nineegwihihtthal
diinyaa ijii? 30 It'ee nihindhaa gwits'j' cross ts'an
neenindii,” giiyahnyaa. 31]Jyaa ts'a' gwik'it chan

giinkhih kijh dilk'ii najj ts'a' Law eech‘gqqhtan najl
haa jyaa nihlagaanyaa, giiyeedlaa ts'3' t'iginyaa,
“Ch'izhii dinjii naji neeheezhii ghtsii, gwiizhit
adan ajj vehdaa tr'igwirehee'aa gwits'j' gwats'an
tr'eedahaachyaa.” 32 Christ ts'g' Israel gwich'in
najj goo-king inlii ji', cross ts'an nineedaanchjj
alitt'ee nik'injireheedhaa!” giiyahnyaa. Ajj juu
neekwail giiyaagiltsak najj gaa gwiizyy giits'a'
ginkhii.

Jesus Niindhat
Matthew 27.45-56; Luke 23.44-49; John 19.28-30

33 Drintl'an 12:00 nigwiindhat gwiizhit nankat
datthak tgo nagwaanagijj, ts'a' 3 hrs. datthak
too gwin'e'. 34 3:00 gwa'an gweedhaa gwiizhit,
Jesus gwint'aii khashraa'iintrat, “Eloi, Eloi, lama
shabachthani!” gjjt'ee, “Shivit'eegwijyahchy'aa,
Shivit'eegwijyghchy'aa, jaghaii akhashoiinygq?”
gwmyqq tigwinyaa. 35 Dinjii najj lat giiyiitth'ak
ts'a' jyaa ginyaa, “Ch'oodgohk'ii Elijah keegmkhn
t'inyga!” giiyahnyaa. 36 Dinjii ch'ihlak yats'a'
hilgik ts'a' sponge ahtsit ts'a' jak chy' (wine)
daatl'oo kwaa 3jj zhit tee yahtsuu ajj gal tsii
niyahtsuu ts'a' yiheenjyaa geenjit yats'a' yuunta'.
Gwiizhit dinjii najj ts'q' jyaa nyaq, “Jyaa dohthan,
nagwaroo'ya', Elijah neeheedyaa ts'a' cross ts'an
tr'ineeyahahchyaa ji' geenjit tr'agwahaah'yaa.”
nyaaq.

37 Jesus, gwintl'oo khashraa'iintrat, tt'ee niind-
hat.

38 Ajitl'ee Khadigiriinjii Zheh gwizhit gindeiin-
vyaa choh gwach'aa dach'at haa iltsgjj teetl'an
dakhii gwats'an k'iizhak datthak nihtr'iinch'aa.

39Nijin gjj niveet'ah'in kjh dhidii, Cross ehzhee Je-
susts'a' nadhat dgj' vandah Jesus niindhat nah'ya’
jyaa nyaa, “Jii dinjii lyaa Vit'eegwijyahchy'aa Vid-
inji' nilii tee!” nyaga. 40 Tr'injaa lat ngjj niighit
nigiilzhii gwats'an aakin gwagwaa'ii, Mary Mag-
dalene, ts'g' tsyaa James ts'g' Joseph haa goohan
Mary, ts'g' tr'injaa Salome chan gootee nigiilzhii.
41 Jesus, Galilee t'inchy'aa dgj' haa neegihiidal,
ts'a' giits'inya’ tr'injaa lejj naijj Jerusalem gwats'y'
giiyahaajil najj chan zhat goovaa t'igiinchy'aa.

Jesus Vanarqqghjik
Matthew 27.57-61; Luke 23.50-56; John 19.38-42

42-43 Khaa nigwiindhat ts'a', Neegwaazhii Drin
gwats'g' drin gwanlii geh'an, Joseph, Aramathea
kwaiik'it gwachoo gwats'an ahaa ts'a' dinjii hil'ee
nilii ts'g' Jews k'eedeegwaadhat ngjj tee dhidii,
ts'a' adan t'ee Vit'eegwijyghchy'aa Veegwinii'ee
geenjit nagool'in nilii ts'g' naajat kwaa haa Pi-
late ts'a' haazhii ts'g' Jesus vichj' shantt'eerohchyaa
nyaa ts'a' ch'oahkat. 44 Nijin Jesus ch'adaj' hee
niindhat gilyahnyaq daj' Pilate tyaa geegwaroolii
kwaa veenjit t'igwiizhit. Niveet'ah'in k'ih dhidii
ch'ihlak aanaii ahnyag ts'a', Jesus juk niighyuk
ikchjj ji' eenjit oahkat. 45 Nijin niveet'ah'in k'jh
dhidii yaagwﬂdak tl'ee Pilate, ]oseph t'ahnyaa,
gwach'aa dril daagqu oiinkwat ts' a' Jesus VlChl
cross ts'an nahchjj ts'g' gwach'aa dril zhit yahchjj.
Kii zhit gweedii goo'aii gwizhit tth'ank'it gwag-
waa'jj aii zhit gwizhit niyaghchjj ts'a' gwadajj ki-
ichyaa choh, gihdeiin'gji. 47 Mary Magdalene,

ajits'a' Joseph vahan Mary haa nijin giingghjik
gwagwaah'in.

16

Jesus Neegwiindaii
Matthew 28.1-8; Luke 24.1-12; John 20.1-10

1 Ts'a'" nijin Neegwaazhii Drin gehdaa
tr'igwiindhat dgi' Mary Magdalene (Magdalene
t'ee kwaiik'it Magdela gwats'an ahaa gwinyaa
t1g1nyqq) ts'a'" James vahan Mary ts'g’
tr'injaa Salome naji haa jidii gwanzhijh chy'
gwinzii vagwaatsan goiinkwat, Jesus vichj'
kat tigiiyeheelyaa geenjit. 2 Drin zhit vanh
daj' gach'ahaa'gji gwiizhit tth'ank'it gwats'a'
gahaajil. 3- Geedaa gwiizhit jyaa nihlagaanyaa,
“Juu tth'ank'it gwadaji kii choh gindeiin'gjj,
diineenjit gihleehee'aa t'oonchy'aa?” (Lyaa kil
nitsii t'agahnyga) Gwiizhit zhazhat Kk'iidak
gwagwaah'in akhai' kii choh ch'adgj' hee
gihleerahaa'ajj lee gwagwaah'in. 5 Ajjts'a' gwizhit
nihdeegiinjil, akhai' tsyaa, gwach'aa daagaii
naazhii, shriits'gjj dhidii gaah'in ts'g' gihilghaa.

6 Ts'a' t'agoovahnyaa, “Noojat kwaa Nazareth
gwats'an  Jesus  gigiiyiltsak = vinkeegoh'in
gaashandaii. Dzaa dhidii kwaa ts'a' needhikhin
t'inchy'aa. Dzaa nigiiyaghchjj gwideek'it gooh'in.
7 Gaa oo'an neekhwajyaa ts'q' vitsyaa najj ts'a'
Peter haa goondak, deenakhwahnyaa gwik'it,
‘Galilee gwats'a', nakhwehkii hihshyaa. Nyaa
chy'aa gwik'it t'iizhik aji zhit gwizhit hoogh'yaa
t'inchy'aa gavahnyaa.’ ” 8 Goozhit naajat dha'aii,
ts'a' gihilghaa haa gwats'an tr'ineegaangit ts'g'

dinjii ch'ihlak gaa haa gwagwaandak kwaa it'ee
shrit gaanjat ts'qjj.

Jesus, Mary Magdalene ts'q' Vigwiilkjj
Matthew 28.9-10; John 20.11-18
9 Aiitl'ee Jesus, ch'ichj' ts'an ninilkhin, Drinzhit
vanh daj' hee t'iizhik, ts'a' Mary Magdalene
ts'a’ vigwiilkij, gwehkjl daj' jii tr'injaa ts'an
ch'anky'aaiizyy 7 yits'an tr'iinlii chy'aa t'inchy'aa.
1011 Ajjtl'ee vitsyaa naji ts'a' haazhii ts'a'
triigwigwidii gwiizhit gitree. Aijits'a' nijin Jesus
neegwiindaii nal'ya' nyaa ts'q' goovaagwandak
daj' giik'injiighit kwaa.
Jesus Ditsyaa Neekwaii Ngjj ts'q' Vigwiilkjj
Luke 24.13-35
12 Ajjtt'ee Jesus ditsyaa neekwaii najj kwaii
k'it geh'at tr'al tee gwa'an gee'al gwiizhit goots'y'
ch'ijuk vigweech'in ts'q' idigweelkji. 13 Oo'ee
neegii'oo daj', vitsyaa ch'izhii ngjj datthak haa
gwagwaandak, gaa gook'injigiighit kwaa.

Jesus Ditsyaa 11 Ngjj ts'q' Vigwiilkjj.
Matthew 28.16-20; Luke 24.36-49; John 20.19-
23;Acts 1.6-8
14 Ndaagwaan'aj' aijtl'ee Jesus ditsyaa 11
ngjj ts'a' vigwiilkjj ch'aga'aa gwiizhit ch'ats'a'
t'agoovahnyaa. Gwik'injigwiighit gii'jji kwaa ts'a'
gooki' dach'at geh'an juu yah'ya' ngjj k'injigiighit
kwaa. 15]Jii jyaa goovahnyaa, “Jii nankat datthak
neekhwadal ts'a' jii Gwandak Nizjj dinjii najj
datthak haa goondak. 16 Juu gwik'injiighit ts'a'
chyy vats'an tr'ittsajj t'ee neeheezhii, gaa juu
gwik'injiighit kwaa t'ee vatr'agwaanduu datthak
vaa t'iheechy'aa ts'a' Vit'eegwijyghchy'aa an

yahahtsyaa t'oonchy'aa. 17 Juu gwik'injiighit
najj t'ath goovantl'eeraheelyaa ts'a' gwinleij
gwide' t'igihee'yaa t'oonchy'aa. Shoozhri' zhit
ch'anky'aa iizyy lejj dinjii najj ts'an tr'igiheelyaa.
Ch'anky'aa Shroodiinyggq zhit ch'izhii ginjik
ky'aa gigiheehkhyaa. 18 Ajits'a' gyyu choh
neegahahchik akwat ch'oondaih iizyy (poison)
geenj'ji' gaanihk'it duuyeh k'eegwiichy'aa t'iginjii
t'oonchy'aa. Juu ikts'ik najj gaa kat nagahaandal
ts'a' gavaanjik gwinzii neegweheelyaa.”

Vit'eegwijyqghchy'aa, Jesus Zheekat Gwits'ee
Hitchjj

Luke 24.50-53; Acts 1.9-11

19 K'eegwaadhat Jesus goots'a'’ ginkhe'
ajitt'ee Vit'eegwijyghchy'aa zheekat gwits'ee
gihilchji ts'a" Vit'eegwijyahchy'aa vishriits'gjj
zhat naadii. 20 Jesus vitsyaa naijj nijuk datthak
neegihiidal ts'a' Gwandak Nizjj eegwagwaandak
ts'a’" K'eegwaadhat goovaatr'agwah'in ts'g'
geegwaroolii  kwaa t'igihee'yaa geenjit
t'aih goots'an iltsaji, aji gwik'iighai' jidii
eegwagwaandak, dinjii najj gwahah'yaa ts'a'
li'deegwidlii gaageheendaii geenjit.

Chan hee Saint Mark Gwandak Ch'izhii
Ndaanqq'qj'

Mark 16:9-10 TY'ee deekwa'yaa goorahnyaa
3l datthak Peter ts'g' dijyaa ngjj haa gwag-
waandak. Aijitl'ee Jesus, aadah East gwats'y'
West gwats'q' goohil'e'. Jii gwaandak neereezhii
k'iighai' gwaandaii ndaanaq'aj' kwaa tr'ihee'yaa
ail shroodiinyag ts'a' khit li'deegwidlii haa nats'ag
neereheezhii geegwagwahaandak geenjit.

